1 тақырып.  Ежелгі Қазақстан тарихы 
1.Тас дәуірі
2.Қола дәуірі: Андронов, Беғазы-Дәндібай мәдениеттері
3.  Темір дәуіріндегі тайпалық одақтардың этносаяси және әлеуметтік тарихы: сақтар, ғұндар, үйсіндер, қаңлылар
Ежелгі палеолит- адамзаттың және шаруашылықтың қалыптасу кезеңі. Энолит- адамзаттың тау кен өнеркәсібін игере бастаған кезеңі. Адамзаттың даму эволюциясын зерттейтін ғылым - антропология. Антропологиялық сипаттама

	І.Австралопитек (Зинджантроп) «Епті адам» (Ноmo habilus)

	1959-1960жж. Шығыс,  Африкада, Олдувай шатқалынан табылды. Жасы 1 млн. 750 мың жыл. Миының көлемі-652 см.


	II. 1 .Питекантроп (Ното егесйіз)    "Тік    жүретін адам"
2.Синантроп       "Қытай адамы"
	1890 Ява аралынан     (Африка) алғашқы       питекантроп табылды.
1927 жылы Пекин маңынан Чжау-коу-дян үңгірінен алғашқы синантроп табылды. Жасы-1 млн. жыл. Миының көлемі- 950 см

	Ш.Неандерталь (Саналы адам) (Ното sаріеns)
	1856 ж. Неандерталь үңгірінен (Германия) табылды. Жасы- 140 мың жыл. Миының көлемі-1300-1400 см

	ІҮ.Кроманьон    "Қазіргі
адамға ұқсас"
	Кро- маньон үңгірінен (Франция) табылды. Жасы- 40 мың жыл. Миының көлемі- 1500-1800 см


Кейінгі   палеолит   дэуірінде   қазіргі   заманғы   адамға  ұқсас  -  кроманьон қалыптасты.								Тарихи кезеңдеу
	Тарихи дәуірлер
	Ерекшеліктері

	1. Алғашқы адамдар тобыры
	Алғашқы адамның пайда болуы және алғашқы еңбек құралдарының жасалуы. Аңшылықпен және терімшілікпен күн көруі. Отты жаға білуі. Адамның даму эволюциясының жетіліп бітуі.

	2.Рулық қауым
	Өндірістік қатынастардың дамуы. Ру мүшелері арасында туыстық қатынастардың           қалыптасуы.


	3.Көршілес қауым
	Мал шаруашылығы, жер өңдеу, металды игерудің шығуы. Шағын отбасыларға бөліну. Ірі тайпалар
қалыптасып, тайпалық одақтарға бірігу.	



        Көршілес қауымда өндірістік шаруашылыққа көшу басталды.
Біздің еліміздің кең даласы алғашқы адамдарға қатысты ескерткіштерге қатысты өте бай. Қазақстан мәдениеті көне елдер өркениеті қатарына жатады.
Археологтардың пайымдауынша, ежелгі адам Оңтүстік Қазақстан жерінде бұдан 1 млн. жыл бұрын пайда болған. Әзірге қазақ жерінен алғашқы адамдардың қаңқа сүйектері табыла қойған жоқ. Қазба жұмыстары нәтижесінде Оңтүстік Қазақстандағы Қаратау жотасынан тас еңбек құралдары табылып, мұнда алғашқы қауымдық адам 1 млн. жыл бұрын тіршілік еткен деп тұжырым жасалып отыр. Бұл процеске антропогендік дәуірдің климаттық жағдайы мүмкіншілік жасады.
Қазақстанның климаты
        Еуразияның аридтік (ауа-райы құрғақ) аймаңында ашық тұрақтар (жер бетіндегі мекендер) жиі кездеседі.
Б.з.б. Імлн.жылдары Қазақстанның климаты жылы болып, субтропиктік ормандарда әртүрлі жануарлар мекендеген. Палеолит дәуіріндегі ең көп таралған  жануарлар-мамонттар.
Орта палеолит (мустьер) дәуірінде (б.з.б. 140-40 мың ж.)климат салқындап,мұз басу нәтижесінде өзен, көлдердің бағыттары мен аумағы өзгеріске ұшырады. Осы кезеңнен бастап өзендердің қазіргі арналары қалыптаса бастады.
Кейінгі палеолит дәуірінде жер бетін мұз басу ұлғайып, жылылықты жақсы көретін өсімдіктер мен жануарлардың кейбір түрлері жоғалып, құрып кете бастады.
Мезолит дәуірі ауа-райының күрт жылынуымен, мұздардың шұғыл ерумен ерекшеленеді. Б.з.б. 12 мың жылдықта қазіргі кездегі климат пен жануарлар дүниесі қалыптаса бастады. Шөбі мол далалар мен шалғындардың көлемі азайып, шөпқоректі ірі аңдар - мамонттар, мүйізтұмсықтар өліп бітті.
Неолит дәуірінде табиғи орта осы заманғы бейнеде болды.
Қазақстан жеріндегі тас дәуірі
Қазақстан аумағындағы ежелгі адамдар іздері ерте палеолит (б.з.б 800-140 мың ж.) кезеңіне жатады.
- 1958 жылы - археолог Х.Алпысбаев Қаратау жотасынан (Оңтүстік Қазақстан) көптеген тұрақтар тапты.
а) Ерте палеолит дәуірі.
Бұл дәуір - 600 мың жылдан астам уақытқа созылды.
Ерекшеліктері: алғашқы адамдардың тас еңбек құралдарын жасай білуі, аң аулау, терімшілікпен айналысу, тобыр болып бірігуі, хайуаннан еңбек қүралдарын жасауы нәтижесінде бөлектенуі. Климаттың жылы және құрғақ болуы.
Ерте палеолит дәуірінде тас құралдар жасау тәсілі — жарып тусіру техникасы, яғни малтатас мәдениеті деп аталды. (шикізат ретінде өзен малтатастарын қолданған). Тасты жару үшін жұмыр тас қолданылды. Солтүстік Балқаш өңірінің Семізбұғы мекенінен 1611 тас құрал табылды. Алғашқы еңбек құралдарын ғылымдар чоппер және чопплинг деп атайды. Алғашқы тобыр ашель дәуіріне сәйкес келеді.
Ерте палеолит дәуірінің археологиялық ескерткіштері

	Оңтүстік Қазақстан
	Бөріқазған, Тәңірқазған, Қазанғап, Шабақты, Ш.Уәлиханов атындағы тұрақ, Арыстанды, Қарасу.

	Орталық Қазақстан
	Құдайкөл, Жаманайбат, Семізбұғы



	Шығыс Қазақстан
	Қозыбай

	Батыс Қазақстан
	Шабақтысай, Сарытас


ә) Орта палеолит дәуірі
Бұл дәуірде (б.з.д. 140-40 мың ж.) ежелгі адамдар оңтүстікте Қаратау жотасынан солтүстікте Есіл өзенінің жоғарғы ағысына дейін, батыста Сарысу өзенінің орта ағысынан шығыста Ертіс өзенінің жоңарңы ағысына дейінгі аралықты мекендей бастады.
Ерекшеліктері: от алуды үйрену, алғашқы діни сенімнің қалыптасуы, аналық рулық қоғамның белгілерінің байқала бастауы, неандерталь адамның пайда болуы.
Осы кезеңде тас өңдеу әдісі жетілдіріле түсті. Еңбек құралдарын жасау тәсілі - нуклеустік. Дөңгелек өзектастың (нуклеус) шетінен ортасына қарай жару арқылы тас жарықшақтарын алу. Қырғыш - ең негізгі құрал.
Мустьер дәуірінде қауымның бастапқы нысандары шыға бастады. Мустьерліктер өлген адамның аяғын бүгіп, бір қырымен жатқызып жерлеген. 1938 ж. Өзбекстанның оңтүстігіндегі Тесіктас үңгірінен 8-9 жасар неандертальдық баланың қаңқасы табылған. (антрополог - Герасимов) Мустьер кезеңінің археологиялық ескерткіштері Оңтүстік Қазақстаннан, Батыс жэне Шығыс Қазақстаннан табылды. Орталық Қазақстаннан табылған ) ескерткіштердің ең көнесі -.Обалысай тұрағы.
Орта палеолит дәуірінің археологиялық ескерткіштері
	Оңтүстік Қазақстан
	Ш.Уэлиханов атындағы түрақ, Тоқш Қызылрыспек, Үшбүлақ

	Орталық Қазақстан
	Обалысай, Мұзбел, Өгізтау, Үлкен Ақмая

	Батыс Қазақстан
	Өніжек, Аққыр, Құмақаж

	Шығыс Қазақстан
	Бөдене, Қызылсу


б) Кейінгі палеолит дәуірі   Бұл кезең уақыты: бұдан бұрынғы 35-30 мың жыл - 12-10 мың жылдар аралығы. Бұл- адамзаттың кең тарап қоныстанған және нәсілдер мен нәсілдік топтардың  құрылған кезеңі.
Ерекшеліктері: қазіргі адамға ұқсас кроманьондық калыптасуы, жеңіл найза (дротик), ілмекті сүңгі, болас жасап, баспана сала білуі, өнер мен діни сенімнің: дамуы, аналық рулық қауым белгілерінің орнауы.
Кейінгі палеолитте еңбек құралдарын жасау әдістері одан әрі жетілдірілді. Бір нуклеустен бұрынғыдай 2-4 қалақ емес, 10- даған жұқа өткір тіліктер алынды(пышақ тіліктер). 
Тас өңдеу әдістері де жетілдіріліп, тастарды түзету (ретушь) арқылы өңдейтін болды. Тас құралдарын жасау тәсілі- ретушьтік. Осы кезеңде еңбек құралдарының 20- ға тарта түрі болған. Болас- оқ есебінде қолданылатын домалақ тастар. Ірі жыртқыш аңдарды аулағанда пайдаланылған. Кейінгі палеолит алғашқы қауымның толысқан нысандарының қалыптасуымен сипатталады.
Қоғамдық қатынастар жетіліп, адамдардың бірлескен ұйымының алғашқы түрі -аналық рулық қауым қалыптаса бастады. Бұл - матриниялық (ана жағынан есептелген) және матрилокалді (ана жағымен тұйықталған) сипатта болды.
Кейінгі палеолит дәуіріндегі адамдар үңгірлер қабырғаларына жылқы, аң аулау сәттерін және би қимылдарын бейнелеген. Сүйектен адам мүсінін ойып жасай білген, әсіресе рудың пірі болып саналатын әйел-ана бейнесі кең тараған. Жануарлардың бас сүйектерін, ортан жіліктерін саз әуен құралын жасарда пайдаланған. Күрделі діни сенімдері - жерлеу кезінде эшекейлік заттарды көму, денеге қызыл бояу жағу.
Қазақстаннан осы кезеңге тән баспаналар табылған жоқ, Қазақстандық ежелгі адамдар таулы аймақтардағы үңгірлерді, үңгіме қуыстарды және жартас калқасын баспана еткен. Үшінші Қарабас тұрағынан 172 порфириттен жасалған заттар, Ертістегі Шүлбі тұрағынан 5000 тас құрал табылды. Негізгі шикізат - халцедон, яшма, шақпақ тас, тау хрусталі.
Кейінгі палеолит дәуірінің археологиялық ескерткіштері

	Оңтістік Қазақстан
	Ащысай, Үсіктас

	Орталық Қазақстан
	Батпақ,Қарабас, Агренсор 

	Батыс Қазақстан
	Аққыр, Шақпақата, Өніжек

	Шығыс Қазақстан
	Свинчатка, Шульбинка, Пещеры, Новоникольский, Қанай



в) Мезолит дәуірі
Мезолит кезеңі шамамен 7 мың жылға созылды. Бұл кезең аз зерттелген, сондықтан Қазақстан жерінен табылған ескерткіштер де сирек (20 шақты тұрақтар). Ерекшеліктері: климат жылынып, мұз еруі басталды, ірі жануарлар азайып кішігірім аң - құстар пайда болды, жебелі садақ, бумеранг, балық аулау құралдары қайық шықты, дәнді дақылдарды өсіруге қадам жасалып, жануарларды қолға үйрет бастады.
Мезолит дәуірінің   ең маңызды өнертабысы - садақ. Ол 10 мың жылдан астад уақыт бойы ең тез атылатын қару болды.
Аңшылық үшін неғұрлым жетілдірілген қару түрлері қажет бола бастағандыктағ жебелі садақ пен бумеранг ойлап табылды. Садақтың доғал және домолақ ұштары терісі бағалы аңдардың терісін бүлдірмей аулау үшін қолданылды. Осымен қатар уланған немесе өртегіш жебелер де кең пайдаланылды. Шебер садақшы минутына 20 Оқ атты . Садақ оғы 80-100 м, күрделі садақ оғы 450 м. жетті. Садақ пен жебенің пайда болуынан бастап шағын адам топтры мен жеке аңшылар аңшылықпен айналыса алатын болды.
Тас өңдеу әдісі жетілдіріліп, пышақ тілгіштерге ағаштан сап орнату шықты. Балық аулау кең тарап, қайықты ойлап тапты.
Мезолит дәуірінде адам көптеген жерлерді игерді: Еуропа мен Азия, Сібір, бірте-бірте Америка материгі.
Қазақстанда бұл дәуірдің ескерткіштері негізінен солтүстік және орталық аймақтарда кездеседі. Алғашқы аңшылар солтүстікке Ертіс, Есіл, Тобыл, Орал өзендерінің бойына қоныс аударды.

	Солтүстік Қазақстан
	Мичурин, Боголюбово, Явленка, Тельман,Виноградовка, Дачная, Евгеньевка, Дүзбай, Селетин, Ерейментану, Екібастұз

	Орталық Қазақстан
	Әкімбек, Қарағанды


г) Неолит дәуірі
Бұл кезеңде экономикалық және қоғамдық өрлеу басталды:
· Жабайы жануарларды қолға үйрету.
· Жер өңдеудің қарапайым түрімен айналысу.
· Шаруашылық еңбек қалыптасып, өнім өндіру.
Ғылымда бұл құбылыс "неолит төңкерісі " деп аталады.
Ерекшеліктері: жерді өңдеу, мал шарушылығымен айналысу, қыш ыдыс (керамика) жасау, тігін тігу, кен өндіру.
Неолит дәуірінің басты ерекшелігі - өнімді еңбектің пайда болуы.
Бұл кезең - тас өңдеу техникасының әбден жетілген кезі. Адамдар тасты кесуді, жонуды, жылтыра тегістеуді меңгерді. Еңбек құралдарын дайындаудағы ірі жаңалық - тас сыналар (микролиттер) жасау. Тастың тұтқыр түрлерінен балта, кетпен, келі, келсап, ал граниттен дән үккіштер жасады.
Кен өндірудің алғашқы белгілері пайда болып, мыс, алтын, қорғасын өндіру шықты. Солтүстік - Шығыс Балқаш маңынан табылған құралдар яшма мен кварциттен жасалған. Ботай тұрағынан (Солтүстік Қазақстан) табылған жертөледегі жылқы сүйектері жабайы жануарларды қолға үйрету ісінің басталңандығын дәлелдейді. Сексеуіл тұрағынан (Арал өңірі) табылған жылқы, сиыр мен қой сүйектері де осыны растайды. Сүйек өңдеу жетілдіріліп, біз бен ине жасап, жүннен, өсімдік талшығынан мата тоқып, киім тігуді үйренді.
Неолиттік ежелгі адамдардың жерлеу дәстүріндегі өзгерістер: Железинка ауылы (Солтүстік Қазақстан) маңынан табылған қабірде өртелген мәйіттің күлі (кремация) болған. Қайтыс болған адамды өзі өмір сүрген тұрағында жерледі.
Бұл дәуір- тайпалар мен тайпалық бірлестіктер құрылған кезең.
Қазақстан жерінде 600-ден астам неолиттік жэне энеолиттік ескерткіштер бар. Неолит тұрақтары орналасу сипатына қарай 4 түрге бөлінеді:
1. Бұлақ бойындағы тұрақтар.
1. Өзен жағасындағы тұрақтар.
1. Көл жиегіндегі тұрақтар.
1. Үңгірдегі тұрақтар.
Қазақстанның шөл даласындағы неолиттік ескерткіштердің ерекшелігі -ашық үлгідегі тұрақтар.
Атбасар мәдениетінің тұрақтары шоңырланңан жер - Атбасар ауданы (Ақмола обл.). Таралған аумағы: Есіл өзенінің аңғары - Қазақтың ұсақ шоқылы өңірінің солтүстік - батысы. (б.з.б. VII мың ж. аяғы - VI мың ж. басы).
Келтемилар мәдениетінің (б.з.б. IV мың ж. аяғы - II мың ж. басы, Қазақстан және Орта Азия территориясындағы мэдениет) батыс-Қазақстандық нұсқасы ерекше болып саналады.Бұл мәдениетке жататын қоныстар 1989-90 ж.ж. Атырау облысынан табылған Шатпақкөл, Құлсары, Шаңдыауыл, Қайнар, Сарықамыс т.б. тұрақтары.
Мақанжар мәдениетінің көпшілігі Торғай ойпатының түбінде жатыр.

Неолит дәуірінің археологиялық ескерткіштері

	Арал маңы
	Сексеуіл (Арал тұрақтар тобы) Ақеспе

	Оңтүстік Қазақстан
	Қараүңгір, Қарақұдық, Бүркітті, Үшбұлақ

	Шығыс Қазақстан
	Нарым, Қызылеу, Сатшықыз

	Солтүстік Қазақстан
	Қаратомар, Иман- Бұрлық, Дамсы, Ботай

	Батыс Қазақстан
	Тоқсанбай, Сам, Көктүбек, Жағалбұлақ, Темір,Шатпакөл, Құлсары, Шаңдыауыл, Сарықамыс

	Орталық Қазақстан
	Қосқұдық, Ырғыз, Қараторғай, Батпақ

	Солтүстік-батыс Қазақстан
	Явленка, Карлуга, Боголюбово, Виноградовка, Тельман, Мақанжар, Тұздыкөл, Дүзбай, Бестамақ, Аманкелді


Ерекшеліктері: тастан жасалған еңбек құралдарының ығыстырылуы, мыс еңбек құралдарының жасалуы, климаттың ылғалды болуы.
Адамзат баласының металдан жасалған құралдарды игере бастауы энеолит (мыстытас) дәуірінен басталады.
Бұл кезеңде металл біз, қашау тәрізді қүралдар, бір жүзді пышақтар, иінді бұрғылар пайда бола бастады. Тері өңдеуді тездетуге мүмкіндік беретін бүйірлі қырғыштар басым болды. Ыдыстар саз балшықтан жасалып, оған геометриялық қарапайым әшекейлер салынған. Ыдыс жұқа болса сыйымдылығы 6-7 литрге жеткен.
Энеолит дәуірінде климат ылғалды болып, ірі сүт қоректілер көбейе бастады. Бұл аңшылықты күшейтті. Ботай қонысында 70 мың жылқының сүйегі табылды. Жерлеу ғұрпы мен символдық заттар тотемизмінің, ата - бабаларға табынудың болғанын көрсетеді. Мәйітті қоныстағы ескі тұрғын жайға жерлеп, айналасына қабырғаларды жағалата жылқының бас сүйектерін қойған.
Ботай мәдениеті Ақмола облысындағы Ботай бекеті жанындағы қоныстың атымен аталған. Бұл мәдениет Солтүстік Қазақстанның далалық энеолитін сипаттайды (б.з.б. ІІІ-ІІ мың ж. аралығы). Ботай мэдениетін археолог В.В.Зайберт ашты.
Палеолит тас дәуірінің ескерткіштерін зерттей келіп, Қазақстан жері-адамзат қоғамы қалыптасқан аймақтардың бірі деген ғылыми тұжырым жасалынып отыр.
                           Қола дәуіріндегі Қазақстан
	Б.з.б. II  мыңжылдықта Еуразияның далалық аймақтарында қола алу тәсілі шығып, өндіргіш күштер қатарында төңкеріс жасалды. Адамзаттың алғаш игерген метелы – қола (мыс пен қалайының қорытпасы). Металдан жасалған еңбек құралдарын ығыстырған кезең – қола дәуірі (б.з.б. 2-1 мыңжылдықтар).
	Қола дәуірінің кезеңдері:
1. Ерте қола дәуірі (феодоров кезеңі) – б.з.б. XVIII – XV ғасырлар.
1. Орта қола дәуірі (алакөл кезеңі) – б.з.б. XV – XII ғасырлар.
1. Кейінгі қола дәуірі (замараев кезеңі) – б.з.б. XII – VIII ғасырлар.                         
Ерекшеліктері:                                            
1. Түсті металдар мен алтынның өндірістік жолмен игерілуі (қола металлургиясы).
1. Ең алғашқы қоғамдық еңбек бөлінісі – бақташылық мал шаруашылығы мен теселі егіншілік пайда болды.
1. Әкелік отбасылық рулық қатынас орнады.
1. Рулық қатынастар ыдырап, қуатты тайпалық бірлестіктер құрыла бастады.
1. Андорновтық тайпалар алғаш болып экономикалық өмірдің озық түрі – көшпелі мал шаруашылығына көшті. 								Бұл дәуірде Қазақстан даласын, Оңтүстік сібірді және Орал аймағын шығу тегі жағынан ұқсас, өзіндік мәдениеті бар тайпалар мекендеді.Бұл мәдениеттің алғашқы ескерткіші табылған Оңтүстік  Сібірдегі Ачинск қаласы маңындағы Андроново селосына байланысты бұл кезең андронов мәдениеті деген атау алды (1914 ж. Археолог Б.В. Андриановтың қазба жұмысы (А.Я. Тугаринов)).1927 жыл-археолог М.П.Грязнов андронов мәдениетінің ескерткіштерінің Батыс Қазақстаннан тапты. Бұл мәдениетті зерттеуші қазақстандық ғалымдар – Ә.Х. Марғұлан, К.А. Ақышев, А.Г. Максимова, С.С. Черников, А.М. Оразбаев. Қола дәуірі ескерткіштері табылған аймақ: Минусинск – орал таулары – Батыс Сібір жазығы – Памир таулары.											Андронов тайпалары Қазақстанның барлық аймағын мекендеген. Негізгі қоныстаған ауданы – Орталық Қазақстан. Бұл өңірден 30 – дан астам елді мекен, 150-дей қабір (қорымдар) қазып зерттелді.Солтүстік және Батыс Қазақстанда 150-дей аса қоныс пен 200 – ге жуық қорым табылды.	Ең ежелгі қала – Арқайым қаласы (Қостанай мен Челябы облыстарының шекарасы).									Шаруашылығы Б.з.б. 3 мың ж. соңында Қазақстанның таулы және далалы аудандарында егіншілік пайда болды. Андронов тайпаларының тіршілігінде теселі егіншілік болған. Олар негізінен бидай, қарабидай және тары өсіреді. Егіншілікпен қатар мал өсіру жедел қарқынмен дамып, негізгі салаға айналды. Андоронвтық тайпалар қос өркешті бактриан түйелерін өсірген. Түйе бейнелері жартастарға салынған, ал Үшқатты қонысынан түйенің қыш мүсіні, Ақсу – Аюлыдан бота сүйегі, Алексеевка қонысынан түйе сүйектері табылды.
	Б.з.б. I мыңжылдықтың басында андорновтықтар аралас шаруашылықпен айналысып, егін егіп, мал өсірген. Олар тұңғыш рет қыста малды қолда ұстау тәжрибесін енгізді. Үй маңындағы жайылымдар жарамсыз болып қалған кезде бақташылар жаңа жайылымдарға көшіп отырды. Бұл – мал өсірудің жайлаулық тәсілі (жартылай көшпелі). Ерлер жайылымдарға кетіп, мекендеріне күз соңына таман оралған. Әйелдер мен балалар егіншілікпен айналысып, тұрақты мекендерде қалды. Кейінгі қола дәуірінде Қазақстанның далалық аудандарында мал өсіру шаруашылықтың негізгі саласына айналды.Бұл жағдайда малдың құрамы өзгеріске ұшырап, ірі қара азайып, қой мен жылқы көбейді. Орталық Қазақстанда түйе өсірілді.Көп малды қолда ұстау мүмкіндігі болмай, шаруашылықтың жаңа түрі – көшпелі мал шаруашылығына көшу ықпал етті.				Кен өндіру б.з.б. III мыңжылдықта басталған. Кен өндіру әдістері:
1. Жұмсақ кен-қайламен омырау арқылы;
1. Қатты, тығыз кен-отпен уату арқылы (кен өзегінің үстіне от жағалап, әбден қызған кезде су құйып, жарықшақтарға бөлу);
1. Үнгіп қазу арқылы өндіру.
	Кен өндіру аймақтары: жезқазған (100 мың тонна мыс өндірілді), Зырянда – мыс, Атасу таулары, Қалба, Нарым жоталарында – қалайы,  Степнияк, Ақжал, Балазжалда – алтын. Кен өндіру орталықтары – Орталық және Шығыс Қазақстан.							Андорновтық тайпалар үй кәсіпшілігінде қыш ыдыстар жасаған.
1. Таспалық әдіс.
1. Қалыпқа салып пішіндеу әдісі (б.з.б.  XVII – XVI).
	Қыш ыдыстарға өрнектер түсірілген.
1. Ерте қола дәуіріне тән өрнектер – үшбұрыш, иірімді сызықтар. Өрнектер ыдысқа үш қатар болып салынған.
1. Кейінгі қола дәуірінде қыш ыдыстарға салынған өрнектер – таспа және бүршік тәріздес бұдырлар.
	Бұл өрнектер байлық пен молшылықты, тіл мен көзден сақтау белгісін және ыдыс ішіндегі затты білдірген. Айырбас сауда кейінгі қола дәуірінде кең дамыған.Андроновтардың баспанасы – жертөле және жартылай жер бетіндегі үйлер. Бөлмелерді жылыту үшін тастан қаланған пештер қолданылған, отан есебінде ағаш, бұта, тезек жаққан. Қоныстар 6-10 үйден, үлкендері 20 үйден құралған.Кейінгі қола дәуірінде Орталық Қазақстанда көп бөлмелі жер бетіндегі үйлерді ауыр дөңбек тастардан салатын болған. Осындай үлкен үйлер қоғамдық жиындар өткізетін, діни ғұрыптарды атқаратын және үлкен отбасы мекендейтін орын болып есептелген.
	Ежелгі андроновтық дөңгелек баспаналар негізінде киіз үй жобасы пайда болды. Еңбек құралдары: тесе, тас кетпен, келі келсап, (ерте қола дәуірі), ортақ, шалғы (кейінгі қола дәуірі).						ә) Мәдениеті. Діні мен өнері. Қола дәуірінің тайпалары табиғат күштеріне табынған. Жерленген  адмның басы немесе оңтүстік – батысқа қаратылып, қолаяғын бүгіп жатқызған. Бұл жер – ана құшағына барған сәби қалпындағы адам түсінігін берген. Өлікті матаушы ажал құдайы Ямаға сыйынған.												Ерте қола дәуірінде жерлеу салтында кремация (мәйітті өртеу) басым болған. Бұл табиғаттың жаңару заңдылығы, жаңа өмірге көшу түсінігі. Бұдан Андоронвтардың отқа табынғанын байқаймыз. Кейінгі қола дәуірінде жерлеудің кесенемен бірге өртеу түрі болған.					Кейінгі қола дәуірінде Орталық Қазақстанда пайда болған жаңа мәдениет – Беғазы – Дәндібай мәдениетінің ерекшелігі:
1. Андронов дәстүрі сақталған
1. Жаңа элементтер енгізілген (мазарлардың айрықша типі және өзіндік өзгешілігі бар жерлеу салты – мәйітті шалқасынан жатқызу).					Ошақ қасиетті орын саналған. Жаңа түскен келін ошақты айналған, ал мәйітті шығарарда ошақты айналдырған. Үй төбесінің басты тіреуші дінгегі – адамдарды көкпен жалғастырушы белгі. Мереке күндері оны гүлмен көмкеріп, үйлену ьойы кезінде оның түбіне күйеу мен қалыңдықты отырғызған. Жәй күндері бұл құрметті орында ақсақалдар отыратын болған.Қола дәуірінің соңына қарай күнге, айға және жұлдыздарға табынған. Ата – баба аруағына сыйыну және о дүниеге сену кең тарады.					Андорновтық тайпалардың құрбандық рәсімдері жасалатын арнайы жерлер – тау шатқалдары, қасиетті бұлақтар мен өзен бойлары. Құрбандық негізінен үй салған кезде берекелі ошаққа арнап шалынған Мәйітті көкке әкететін от құдайы – Агнияға арнап ешкі сойған.	Қола дәуірінің тасқа салынған суреттеріадамзаттың рухани мәдениетін, оның дүниетанымын білдіретін аса маңызды деректер жиынтығы. Осындай суреттер көп табылған Таңбалы, Ешкіөлмес, Қаратау, Маймақ,  Тарбағатай, Бөкентау аймақтары дүниежүзілік мәдениеттің қорына қосылады. Тастағы суреттерде жиі кездесетін бейне – жабайы бұқа. 											Ол алғаш рет палолит пен неолит дәуірлерінде салынған. Дүниенің жаратылысы туралы аңызда әлем күн құдайы Митраға құрбандыққа шалынған тұңғыш бұқаның мүшелерінен жаратылған делінген. (Ирандықтардың қасиетті кітабы «Авестадан» алынған). «Авеста» - Заратуштра пайғамбадың рухани ілімі мен құдайға құлшылық ету уағыздары жинақталған кітап. Андроновтықтар осы аңыз негізінде бұқаға табынған. Бұқаның бейнесі молшылық, құдіреттілік пен күшті білдіреді.
1. Тасқа қашау өнеріндегі жиі кездесетін суреттердің бірі – қос өркешті бакриан түйесінің бейнесі. Ол ирандықтарда күн күркіреу құдайы Веретрагна, үнділіктерде – индра бейнесі болып есептеледі.
1. Екі аяқты арбаны бейнелеу кең тараған Қаратудан 49 соғыс арбасының суреті табылды.
1. Соқамен жер жыртуды бейнелеген көріністер. Андроновтықтар үшін алғаш жерге соқа салу – күн мен түннің теңелуі, табиғаттың жаңаруы дәстүрі. Андоновтықтарды алғашқы соқа салу құрметі патшаға берілген (Ирандықтардың қасиетті кітабы «Авеста»).
	Қола дәуіріндегі тайпалардың сәндік бұйымдарының ішінде жиі кездесетіні сақина тәріздес дөңгелек сырғалар. Сәндік бұйымдарды жасау  өнерінің даму дәрежесі жоғары болғандығының көрінісі:
1.Айбас сағасындағы (Орталық Қазақстан) алакөл қабірінен табылғаналтын білезік.
2.Мыңшұңқұр (Жетісу) қабірінен табылған екі сврға (б.з.б. II мың ж.).
	Қола дәуірі мәдениетінің гүлденуі Жерорта теңізі мен кіші Азия мәдениетімен экономикалық қатынастың нәтижесі болды.
б) Қоғамдық құрлысы.Мал шаруашылығы мен метеллургияның  жедел дамуы ерлердің еңбегін көп қажет еткендігін, қоғамда ер адамдар рөлі жоғарылап, әкелік отбасылық қатынас орнады. Андоронвтықтар қоғамында барлық істі халық жиналысышешіп отырады: ру басшыларын сайлау, айыптыларды ел алдында жазалау. Қабірлерді зерттеу нәтижесі адамдардың байлығымен қатар, олардың қоғамдағы дәрежесін анықтауға мүмкіндік береді. Қоғамның негізгі тобы – жауынгерлер. Олардың жақындары да қоғамда жоғары дәрежеге ие болды.Үнді – иран шежірелеріне қарағанда абыздар да бағаланған. Олар – діни жоралғылардыжүргізуші, ежелгі дәстүр мен білімдерді сақтаушылар.									Қола дәуірінде еңбек құралдарының жетілдіруіне және шаруашылықтың дамуына байланысты азық – түлік молайып, артық қор құралды. Қоғамда біреулер байып, басқанын еңбегін пайдалануға мүмкіндік туды. Сондықтан тұтқындарды өлтірмей, оларды құлға айналдырды. Рулық ұжвмдық меншіктін орнына жеке меншік орнап, еңбекті қанау пайда болды. Бұл мүлік теңсіздігінің шығуына алып келді.Андроновтықтардың анторполог сипаты – еуропалық нәсіл (Нұра өзенінің жағасынан табылған тас келсаптағы ер адам басының мүсіні).	Тілі – үнді – ирандық.			Қола дәуірінде рулық қауым ыдырап, шағын отбасылардың рөлі күшейіп, патриалхалдық – рулық қатынастарды сақтаған көршілік қауым өркендеді. Кейінгі қола дәуіріне қарай отбасылық қауымдар бөлшектеліп, нәтижесінде алғашқы қауымдық құрылыс ыдырай бастады.			



Қола дәуіріндегі археологиялық ескерткіштер
	Орталық Қазақстан:
	Бөрібас, Алғабас, Атасу, Дәндібай, Бесоба, Байбала, Бұғылы, Ақсу-аюлы, Беғазы, талды, Мыржық, Акмая, Обалы, Беріккөл.

	Шығыс Қазақстан:
	Қанай, Трудникова, Малокрасноярка.

	Оңтүстік Қазақстан:
	Тегіскен, таутары.

	Солтүстік Қазақстан:
	Садчиковское, Алексеевское, Затобольское, Приречный, Чаглинка, Төңкеріс, Ақмола, Арқайым, Новоникольское.

	Батыс Қазақстан:
	Ахмет-ауыл, Бесбай, Тасты бұлақ, Кіргелді.


                 
Қола дәуірінде Сібірдің, Қазақстанның және Орта Азияның кең-байтақ далаларын тегі және тарихи тағдырының ортақтығы жағынан туыс тайпалар мекендеді. Бүл тайпалар бір үлгідегі, бір-біріне ұқсас мәдениет қалдырды. Олар қалдырған ескерткіштердің табылған жері Сібірдегі Ачинск қаласы маңындағы Андронов селосының атымен ғылымда шартты түрде "Андронов мәдениеті" деп аталды.
Андронов мәдениетінің негізгі орталықтарының бірі - Қазақстан жері. Археологиялық деректерге қарағанда, Андронов мәдениеті дәуірінде халықтың басым көпшілігі отырықшылықта өмір сүрген. Өзендердің, көлдердің жағасындағы жайылымы мол жерлерге орналасқан рулық-патриархаттық отбасылардың үйлері мен үлкен жертөлелері болған. Олардың жанынан әр түрлі шаруашылық жайлар мен мал қамайтын орындар салынған. Өйткені, бұл кезде мал бағу кәсібі басымырақ еді. Тайпалар малшылық-егіншілікпен аралас шұғылданды.
Андронов мәдениеті дәуірінде адамдар металдан еңбек құралдарын, қарулар және сәндік заттар жасауды жақсы білген. Олар түбі шығыңқы балталар, сағасында ойығы бар пышақтар, балға, шоттар, найзалар мен жебелердің өзгеше ұштары, білезіктер, айналар, моншақтар және әр түрлі ілмешектер, егін оратын орақ, пішен шабатын шалғы сияқ-ты қүралдарды өздері жасап, күнделікті түрмыста кеңінен қолданды.
Андронов мәдениетінің алғашқы ескерткіштерін 1914 жылы А.Я. Тугаринов ашты. Содан бері өткен уақыт ішінде Кеңес елінде, сонымен бірге Қазақстанда бұл мәдениетке қатысты орасан көп археологиялық материалдар жиналды. Андронов мәдениеті қола дәуірінің алғашқы кезеңін /б.з.б. ХҮІІІ-ХҮІ ғасырлар/ және орта кезеңін /б.з.б. ХУ-Х ғасырлар/ түгелдей қамтиды. Орталық Қазақстанда қола дәуірінің соңғы кезеңінде /б.з.б. Х-ҮІІІ ғасырлар/ Андронов мәдениетімен салыстырғанда анағұрлым жоғары Дәндібай-Беғазы мәдениеті болғанын білеміз. Ол Қарағанды қаласы маңындағы Дәндібай ауылында және Балқаштың солтүстік төңірегіндегі Беғазы қойнауында қола ескерткіштерінің алғашқы қазылған жеріне қарай аталған. Дәндібай-Беғазы мәдениеті Атасу өзенінен Ертіске дейінгі байтақ даладан табылған көптеген ескерткіштерімен сипатталынады. Олардың қатарына Ақсу-Аюлы-2, Ортау-2, Байбала-2, Бесоба, Бүғылы-3 кешендері жатады. Бүл ескерткіштерге тән нәрсе, бір жағынан, Андроновтық дәстүрлердің сақталуы, екінші жағынан, мәдениеттің жаңа элементтерінің, тұрпаты ерекше бәйіттік тамдардың, жатаған, домалақ ыдыстардың пайда болуы. Жерлеу ғүрпы да Андронов мәдениетіне тән емес. Әдеттегі бүктелген қаңқалармен қатар аяқтарын созып, шалқасынан жатқызылған каңқалар да кездеседі. Мұндай жерлеу ғұрпы кейінгі ерте темір дәуірінде Қазақстан жерінде тұрған малшы тайпаларда кеңінен таралған. Беғазы мәдениеті жерінде жерленгендерден мүлік теңсіздігінің болғанын да байқаймыз. Басына обалар жасалып, оның айналасы ірі гранит тақталармен белдеуленген молалар да кездеседі. Бұл патриархаттық-рулық қоғамның көрнекті мүшелерінің қабырлары. Сондай-ақ, бұл тағы малдарды, жануарларды қолға үйрету көшпелілер қоғамы дамуының заңды кезеңі еді.
Қазақстан жерінде мал шаруашылығымен қатар неолит дәуірінен бастап егіншілік дамыған. Мәселен, Усть-Нарым қонысында /Шығыс Қазақстан/ табылған қыстырма орақтар егіншіліктің болғанын көрсетеді. Тастан астық үгетін құралдар: астық түйгіштер, тоқпашалар, келілер, келсаптар жасалған. Егін жинауда алғашқы кезде пышақ пайдаланылған болса, соңғы қола дәуірінде әр түрлі қола және мыс орақ, шалғы қолданылады. Алқаптарда негізінен бидай, қара бидай, тары егілген.
Қола дәуірінде адам қоғамының өндіргіш күштерінің дамуында мал өсіру және егін егумен қатар әр түрлі рудаларды өндіру, тас пен сүйекті пайдалану аса маңызды рөл атқарған. Оған Қазақстан жеріндегі мыстың, қалайының және алтынның бай кендерінің болуы қолайлы жағдай жасаған.
Андронов мәдениеті кезінде Қазақстан жерінде мекен еткен тайпалардың қоныс жайларын анықтау мақсатында бірнеше қазба жұмыстары жүргізілді. Әдетте қоныстар өзендердің жағасында, жайылымы мол мүйісте, көлдің маңына орналасқанын археологиялық қазбалардың нәтижелері көрсетіп отыр. Қоныстар 6-10 үйден, үлкендері 20 үйден тұрған. Өзен жағасында олар бір немесе екі қатар болып тізілген. Мүйістегі үйлердің ортасынан кең алаң - котан қалдырылған. Тұрғын үйлердің аумағы кең 100 шаршы метрден 300-400 метрге дейін жеткен.
Қола дәуірінде Қазақстан жеріндегі тайпалардың өмірге керекті және үй-тұрмысына қажетті заттарды істеп шығара бастағанын байқаймыз. Мал шаруашылығы адамдарды тек тамақтандырып қана қойған жоқ, сонымен қатар киім-кешекпен және аяқ киіммен де қамтамасыз етті. Сойған малдың жүнін түтіп, оны иіріп киім етіп кию үшін жаңадан ұршық және қарапайым тоқыма станогі пайда болды. Бұлар бірнеше қазбалардан табылды. Мұның өзі сол тұста қазақ даласындағы үлкен жетістік еді. Адамдар малдың терісін өңдеп, үстіне тон, басына тымақ, аяғына киім етіп киеді. Қойдың биязы жүні мен ешкінің түбітінен жүн киімдер тоқылған.
Б.з.б. 1 мың жылдықтың басында андроновшылар отырықшы болған, мал үй іргесінде жайылған. Мал өсірудің мұндай түрінен жайылым тез тозған. Сондықтан мал шаруашылығының өнімділігін бір деңгейде сақтап, оның санын арттыру үшін мал өсірудің жаңа тәсілі - жартылай көшпелі маусымдық шаруашылыкқа көшу басталады.
Қоныстарды мекендеушілерде керамика ыдыстарын жасау кеңінен дамыған. Оның бәрі шаруашылық пен түрмыста пайдалануға арналды. Бұл тұстағы құмыра жасаушылардың көбі әйелдер еді. Күйдірген балшықтан ыдысаяқтардың бірнеше түрі жасалған. Ыдыстарға әшекейлеп өрнек салынған. Соңғы қола дәуіріндегі құмыралардың дені иіні дөңгелек, бүйірі шығыңқы болып жасалынды. Андроновшылардың құмыра, козелерін көркемдеп көрсететін ою-өрнектері мыңдаған жылдар бойы сақталған.
Қола дәуіріндегі тайпалар жауынгерлік қару жасап, оларды үнемі жетілдіріп отырған. Ол кездегі негізгі қарулар: найза, күрзі, дүмі шығыңқы балта, балға, шот. Кейбір жауынгерлердің қанжары болған.
Қоғамда азық-түліктің көбеюіне байланысты артық заттарды айырбастау, осындай айырбас сауда барысында байлықтың қорлануы етек ала бастайды. Мал шаруашылығының қарқынды дамуы қоғамдық алғашқы ірі еңбек бөлісін туғызды, басқалардан өз алдына бақташылар белініп шықты. Сол сияқты егіншілік кәсіпте біраз өзгерістер болды. Өңделіп егілген жерлердің көлемі өседі. Бұл өзгерістер қоғамдық еңбекте үлкен белінуді туғызып, матриархаттық қатынастар патриархаттық-рулық қатынастармен ауыса бастады.
Патриархаттық отбасылық қауымның бірнеше сатыдан өткенін айту керек. Ерте кезде мұндай қауымдар әке жағынан туыс адамдардың төрт-бес ұрпағынан құралды және аумағы 200 шаршы метрдей, немесе одан да кең үлкен үйлерде бірге өмір сүрді. Әрбір патриархаттық-рулық қоныс-мекен осындай бірнеше үйлерден құралатын еді.
Отбасылық рулық отбасылық-өндірістік ұжым болды.
Сібір жеріндегі Ачинск маңындағы Андроново селосының атына қарай бұл мәдениет ғылымда шартты түрде «Андронов мәдениеті» деп аталған. Археологиялық деректер андроновтық тұрғындардың басым көпшілігі отырықшылық өмір сүргендігін көрсетеді. Қоныс-мекендер кең жайылма шалғыны бар өзендердің жағаларына орналасты. Андронов мәдениетінің өзіне тән белгілері – жерлеу ғұрпы (тас қоршаулар), геометриялық өрнегі бар ыдыстардың өзінше бір жиынтығы, металл бұйымдардың түрлері болып табылады. Андронов тайпаларының қалай және қандай тайпалардан шыққандығы ғылымда әлі күнге дейін пікір-талас тудырып келеді. 
Көптеген түркологтар мен филологтар көне шығыс жазбалары мен археологиялық деректерге сүйене отырып, оларды үнді-иран немесе арий тегінен шыққан деген болжамдар жасаған. Ендігі бір ғалымдар кейіннен оны түркі тілдес тайпалар тобына жатқызады. 1914 жылы А.Я. Тугаринов андронов мәдениетінің алғашқы ескерткіштерін ашты. Бұл мәдениетті зерттеуге үлес қосқан С.А. Теплоухов, М.П. Грязнов ж.т.б. Кейіннен К.В. Сальников Орал сыртының андронов  мәдениетіне хронологиялық топтама жасады; оны бірінің орнын бірі басқан үш кезеңге бөліп, оларға шартты түрде мынадай аттар берді: 
1. федоров кезеңі – б.з.б. ХҮІІІ-ХҮІ ғасырлар
1. алакөл кезеңі – б.з.б. ХҮ-ХІІ ғасырлар
1. замараев кезеңі – б.з.б. ХІІ-ҮІІІ ғасырлар
Қазақстанның андронов мәдениетін кезеңдерге бөлу проблемасымен Ә.Х. Марғұлан, К.А. Ақышев, А.Г. Максимова, С.С. Черников, А.М. Оразбаевтар айналысты. Андронов мәдениетін бұлай бөлу, қола дәуірінің кезеңдерімен тұспа-тұс келді. 
1. ерте қола
1. орта қола (дамыған қола)
1. соңғы қола
Ғылыми зерттеулердің көрсетуі бойынша, Қазақстан жеріндегі қола дәуірінің кезіндегі өмір сүрген адамдардың мәдениеті, андронов және Беғазы-Дәндібай мәдениеті болып екіге бөлінеді. Қазақ ССР Ғылым академиясының (1946) құрылуы, тарих, археология және этнография институтының жанынан ұйымдастырылған  Орталық Қазақстан археологиялық экспедициясының меңгерушісі Ә.Х. Марғұланның қола дәуірін зерттеудегі алатын орны ерекше. Ғалым қола дәуірінің ескерткіштерін тауып ғана қоймай, Атасу, Бұғылы, Беғазы, Ақсу-Аюлы, Дәндібай сияқты ескерткіштерге қазба жұмыстарын жүргізген. Сонымен бірге, ғалым Орталық қазақстандағы қола дәуірінің соңғы кезеңінің өзіне тән ерекшеліктерін ескере отырып, оны Беғазы-Дәндібай мәдениеті деп атауды ұйғарды. Бұл мәдениетке ғалым – Беғазы, Бұғылы, Саңғыру, Айбас дарасы, Дәндібай ескерткіштерін жатқызады. Аталған ескерткіштерден алынған материалдар қола дәуірінен темір дәуіріне өтетін өтпелі кезең екендігін дәлелдейді. 
Б.з.дейінгі ІІ мыңжылдықтың екінші ширегі біткен кезде Еуразия даласында қоланы ойлап шығарады. Ежелгі адамдар жезге қалайыны қосу арқылы металл бұйымдардың беріктігін күшейтеді.
	Қоладан ұңғылы балталар мен сүңгілер жасауды үйренеді. Қазақстан жерін мекендеген тайпалар қола ғасырында андроновтық археологиялық мәдениетке жататын жәдігерлер (мекендер, қорымдар, рудниктер, тастағы суреттер) қалдырған. (Ал ескі мола ең әуелі Андроново селосы жанынан – Оңтүстік Сібірдегі Ачинск қаласы іргесінде қазылып табылғандықтан, шартты түрде осылай аталып кеткен). Со жердегі қазу жұмыстарын 1913 жылы Б.В. Андрианов жүргізген. 1927 жылы археолог М.П. Грязнов осындай қорымды Батыс Қазақстаннан да тауып, андронов мәдениетінің ескерткіштері – шығыста Минусинскіден бастап батыста Оралға дейінгі – орасан зор территорияға тарағанын анықтады. Кейінірек андронов ескерткіштері Қазақстанның түскейінен, Жетісу мен Орта Азиядан да табылды.
	Андронов мәдениетін зерттеудегі ең күрделі мәселелердің бірі хронологиямен, уақыт межесін анықтау ісімен байланысты, зерттеушілердің көпшілігі андронов мәдениетінің өмір сүрген уақытын үш кезеңге бөледі: ерте қола – б.з.ХУІІІ – ХУІғғ; орта қола – б.з.дейінгі ХУ – ХІІғғ; кейінгі қола – б.з.ХІІ – УІІІғ.ғ басы. Бұл кезеңдер алғашқы зерттелген ескерткіштер атына сәйкес, федоров, алакөл, замараев кезеңдерін көрсетеді деп есептелді. Бірақ кейін Федеров ескерткіштері ерте қола уақытына емес, орта қола уақытына жататыны даталанды, сойтіп андронов мәдениеті дамуының сындарлы суреті бұзылды. Мұның үстіне Федоров ескерткіштерінің ерте және кейінгі кезеңдерге бөлініп, ыдырап кететіні анықталды. Оның бірінші тобы б.з. дейінгі ХУ – ХІУғғ,екінші тобы – ХІІІ-ХІІ ғғ.жатады. Егер бұрын ескерткіштер Орталық Қазақстаннан немесе Оралдан табылса, енді кейінгілері Батыс Сібірден, Қазақстанның оңтүстігі мен оңтүстік – шығысынан, Орта Азиядан табылды. Әсілі, федоров тайпаларының жан – жаққа тараған кіндігі Қазақстан болса керек; оларды бұл арадан тайдырып жібергендер алакөл тайпалары, Орталық Қазақстанға олар белгісіз бір батыс орталықтан келеді.
	Қазақстанның кен орындарын зерттеу барысында геологтар сол арадан кен б.з.-дан үш мың жыл бұрын өндіріле бастағанын анықтайды. Қола дәуірінде кен өндіріп балқыту ісі орасан зор көлемде жүргізілген. Мәселен, Жезқазған өңірінде 100 мың т.мыс қорытылған. Ал Успен руднигінде 200 мың т.кен өндірілген. Сол сияқты кенді жыныс астын қуалай қазып, сосын үстен төніп тұрған рудалы қатпарды балғамен ұрып, опырып түсірген. Ал, ұзын штольнялар қазған кезде оған ағаш тіреулерді пайдаланған. Шахта қасындағы су басына өндірілген руданы әкеліп, жуып, бос қоқыстардан тазартқан. Уақталған руданы қонысқа әкеліп, арнаулы пештерге салып балқытқан, ондай пештер қалдықтары Атасу, Суықбұлақ қоныстарынан, Қанай ауылының қасынан табылды.
	Метал балқытатын шеберханалар орны Мало – Красноярск, Алексеевка,Никольское, Петровка ІІ-де бар екені мәлім болды. Металл балқыту мен бірге андорновшылар оны шындау, шекімелеу және қыспалау әдістерін білген. Алтын фольгамен оралған қоладан олар самай сырғаларын, алқалар, білезіктер жасаған. Жетісудағы Қапал қыстағы жанындағы қорымнан табылған, ішкі жағына екі ат бейнесі салынған самайға тағылатын салпыншақ зергерлік өнердің ғажайып үлгісі болып табылады. 
	Орта қола кезеңінде (б.з. дейінгі ХУ – ХІІІ ғғ) ыдыс – аяқтар біркелкі стандартқа көшіп, жетіле түседі: бұрынғыдан жұқа, әсем келеді. Олар қалып көмегімен немесе дөңгеленте қолдан жапсыру тәсілімен әзірленген; бұл тәсіл бойынша әуелі ыдыстың түбі дайындалады да, сосын оған дөңгелектеп бүйірін, дөңгелек – иінін, сосын жоғары жағын орнатады. Зерттеушілер құмыра жасаудағы тағы бір тәсілді атап өтеді: мұнда әуелі құмыраның өзі жасалады екен дағы сосын оған оның теп – тегіс түбі жапсырылатын болған. Кейінгі қола кезңінің ыдыс – аяқтарының бір ерекшелігі – олар өте бүйірлі және жалпы нобайы дөңгелектеу болып келеді. Сырттарында жарасымды жапсырылған дөңестеу «меруерті», томпақтау әшекей – бедерлері болады.
	Үй кәсіптері. Андроновшының отбасындағылары үй тіршілігіне қажетті іс - әрекеттің бәрін де жасай білген: жіп иіру, тоқу, теріні өңдеу, киім – кешек пен аяқ киімді түрлі – түсті жіппен әдіптеп, апликациямен және жылтырақ бисермен безендіріп тігу – бәрін де игерген. Матаға қажетті жіпті мал жүнінен иірген. Оған өзге жүндер де, түбіт те жараған. Тіпті кенеп те, жабайы зығыр да, қалақай дапайдаланылған. Ол кезде тоқыма станогі де, ұршықта белгілі болатын. Қорымдардан табылған олжа заттарға қарағанда, андроновшылар тарамыспен тіккен, өкшесіз былғары аяқкиім киген. Еркектерді де, әйелдерді де бастарына жүннен тоқыған немесе теріден тіккен құлақшын киген. Киімдерін жүн матадан тігіп, оларын сүйек түймелермен ілгектеген. Әйелдер көбінесе ұзын жеңді, етегі жер сызған жүн көйлек киіп жүрген. Жең қайырмалары, әдіптері қатар қадалған қола таналар тізбегімен әсемделген.
	Әйелдер құлақтарына қола сырға, апталған алтынмен дөңгелек сырғалар тағып, мойындарына қоладан жасалған өңіржиектер, кейде оған алтын моншақтар тізіп салатын болған. Қолдарына білезіктер мен жүзіктер салып жүрген. Жын-шайтаннан, бәле-жаладан сақтайды дегенді ырым етіп, ерлер мен әйелдер жабайы жануарлардың азу тістері мен алыс теңіз жағалауынан әкелінгенұлушанақтарын тағып алатын болған.
	Еркектері масақтары қоладан үшкірлеп жасалған садақтармен қаруланады. Жақын, қолма-қол сайыстарда үшкір қола пәйенекті сүңгілерді, қола балталар мен қанжарларды, тас шоқпарларды пайдаланады. 
	Б.з. дейінгі ХУІІ-ХУІ ғғ.Оралдан Ертіске дейін созылып жатқан дала және орманды дала зоналарында, сырттарынан қорғаныс құрылыстарымен – ағаш дуалдармен, терең орлармен, мұнаралармен және басқа да күрделі ығы-жығы тамдармен бекітіліп тасталған, тікбұрышты және шеңбер түрінде жоспарланған қоныстар кәдімгідей көп болған. 
	Шеңбердің іш жағынан бір-біріне тақай салынған тұрғын үйлердің тұйық шеті дуалға барып тіреледі. Үйлердің есіктері  ішкі қабырғаны қуалай жүретін айналмалы көшеге шығады. Ор да жағалай ағашпен қапталған, ішкі және тысқы қабырғалар конструкциясында ешбір айырма жоқ. Екінші қабырғаның іш жағынан, жоғарыдағы сияқты етіліп салынған тұрғын жайлар келіп қосылады, бірақ олардың әрқайсысының есігі орталық алаңға шығады. Қаланың төрт қақпасы жұртты батысқа, солтүстік-батыс жаққа және шығыс пен оңтүстік-шығысқа қарай әкетер еді. Орталық қақпа – батысқа шығатын есік еді, қазіргі топография тұрғысынан алғанда, ол қабырғадағы кетік, қосымша бекіністердің күрделі конструкциясы орталық көшеге шығатын жолды «тізе тәріздендіріп» қиындатып жібереді.
	Арқайымның төрт бұрышты үйлерінің көлемі 190-нан 300 шаршы метрге дейін баратын. Олардың қабырғалары екі қатар бөренелерден тізіліп, кесінділерден шегеленген күрделі құрылыс болатын, ал екі қатар арасындағы қуыс топырақпен көмілген. Осындай төрт пе, әлде алты қатар ма – шетендер тұрғынжайлар жағын үй бөлмелері, қамбалары мен құдықтары бар шаруашылық шайлаларына бөліп тастайды.
	Халық, қоғам, әдет-ғұрып. Қола дәуірінің қоныстары мен қорымдарын байыпты зерттеу, дамудың бір деңгей-дәрежесінде тұрған халықтар өмірін мұқият бақылау және андроновшыларды басқа бір нақты халықпен, этноспен салыстырып көру – олардың өмір-тірлігіндегі әдет-ғұрыптарын жаңғыртып, қалпына келтіруге жағдай жасайды. 
	Андроновшылар үлкен үйде үлкен отбасылық қауым болып өмір сүрген және бірге тұрып, бәріне ортақ шаруаны ағайын-туыстардың бірнеше буыны бірлесіп атқарған. Қоныстар материалына қарағанда, көзге түсерліктей ешбір елеулі  әлеуметтік және мүліктік теңсіздік байқалмайды, алайда қорымдарды зерттеу ісі адамның байлық дәрежесі мен қоғамдағы мәртебесінің айырмашылығын анықтауға мүмкіндік береді. Ертедегі қола дәуірінің өзінде көптеген біркелкі молалар ішінен, өзгелерге қарағанда қабыры үлкенірек те тереңірек, ағаш мазарының құрылысы да күрделі, мола ішіне қойылған құмыралары мен тағамы   да мол зират ерекше назар аударған. Бұндай қабырлардан соғыс арбасының жұрнағы мен аттардың сүйектері, мәйіт басынан қола қанжарлар, қола және тас жебелер, тас гүрзілер табылған.
	Обалар салып, қабырлар қазу ісімен онда қойылатын заттар арасындағы елеулі айырмашылықтарға жүгінсек, андронов қоғамы біртекті болмаған. Текті, бай кісілер айрықша мәртебелі орын алған. Олар қайтыс болғаннан кейін қоғамға сіңірген еңбегі үшін туған-туыстары ол үшін ашылып-шашылып, өзгеден ерекше мазар-құлпытас орнататын болған. Осындай бірқатар қабырғаларға соғыс арбаларының қойылғанына қарап, олар жеке топ болып бөлінген жауынгерлер санатына жатқан екен деп қорытынды жасауға болады. 
	Андроновшылардың діни түсініктерінің культтік ырым-жорамдары мен әртүрлі жора-жосақтарының мәнісі мен қыр-сырларын археологиялық деректерді ежелгі Үндістан мен ертедегі Иранның діни туындыларынан алынған мәліметтерімен салыстыру арқылы түсіндіруге болады. Жерленген мәйіттердің бәрі қабырда бастары батысқа немесе оңтүстік-батысқа қаратылып қойылған. Бұл кездейсоқ нәрсе емес. Жарық дүниенің әрбір жағын өз құдайы басқарған, ендеше өлікті батысқа қарату – о дүние мен байланыс жасайтын құдайға қарату болып шығады. Андроновшылар өлікті бүктей жатқызып қойған. Бұрын бұл күйді, өліктен қорыққасын, оны ұйқыдағы күйінде жіппен байлаған деп түсіндіреді екен. Дін көп жағдайда көркемөнердің де даму жолын анықтап отырған. Құдайлардың тас бейнелері үлкен көркемдік талғаммен мейлінше шынайы жасалып отырған. 
	Қола дәуірінің адамдары ойлаудың мифологиялық сатысында болған. Ежелгі кісілер үшін өмір тіршілік табиғаттың қайталанып отыратын мезгілдері – көктемдегі күн мен түннің теңелуі, жер жырту, шалғынды жаз, күзде егінді жинап теру, мал төлдеу, қыс, сосын тағы да көктемгі жер айдау, күннің жадырап жылынуы. 
Сібір жеріндегі Ачинск маңындағы Андроново селосының атына қарай бұл мәдениет ғылымда шартты түрде «Андронов мәдениеті» деп аталған. Археологиялық деректер андроновтық тұрғындардың басым көпшілігі отырықшылық өмір сүргендігін көрсетеді. Қоныс-мекендер кең жайылма шалғыны бар өзендердің жағаларына орналасты. Андронов мәдениетінің өзіне тән белгілері – жерлеу ғұрпы (тас қоршаулар), геометриялық өрнегі бар ыдыстардың өзінше бір жиынтығы, металл бұйымдардың түрлері болып табылады. Андронов тайпаларының қалай және қандай тайпалардан шыққандығы ғылымда әлі күнге дейін пікір-талас тудырып келеді. 	
1.Сақтар туралы жазба деректер
Темір дәуіріндегі тайпалық одақтар және ерте мемлекеттік құрылымдар. Б.э.д. 1 мыңжылдықта Қазақстан және Орта Азияны мекендеген сақ тайпалары темірден заттар жасауды меңгерді. Олар қуатты тайпалық одақтар құрған. Сақтардың тайпалық одақтары массагеттер, исседондар, аландар, каспийшілер, сарматтардан тұрған. Оларды гректер скифтер деп атаған. Ол туралы грек тарихшысы Геродот өзінің "Тарих" деген еңбегінде, 5 томында, географ Страбон "Географиясында" жазып қалдырған. Парсы патшасы Дарийдің Накширустамдағы /Персопольға жақын/ тас жазуларында сақтарды үш топқа бөліп көрсеткен.: парадария (теңіздің арғы бетіндегі сақтар-европалық скифтер немесе Арал теңізі, Сырдарияның арғы жағындағылар), хаомаварга (хаома сусынын жасайтын сақтар-Ферғана жерін мекендевшілер), тиграхауд сақтар (шошақ бөрікті сақтар-Сырдарияның орта аймағы және Жетісуды мекендевшілер).
Сақ әулетінің негізін қалаушы Алып Ер Тоңға (Афрасиаб) деген дерек бар. Сақтар көк тәңіріне табынды. Оларды матриархаттық ел билеу дәстүрі сақталған. Мысалы, Зарина, Томирис.
Темір дәуірінің кезіндегі  ру-тайпалардан қалған ескерткіштер туралы мәліметтер беретін ең алғашқы деректердің бірі – ол археологиялық деректер. Сақ обалары туралы зерттеушілер орыстың атақты ғалымдары  - Г.Ф. Миллер, П.С. Паллас, В.В. Радлов зерттеген. Қазақстанның темір дәуірінің ғылыми тұрғыда зерттелуі Кеңес өкіметі орнағаннан кейінгі 1930 жылдан басталады. Оны алғашқы зерттеуші көрнекті археолог ғалымдар: М.П. Грязнов, Б.Н. Граков, А.Н. Бернштамдар. Соғыстан кейінгі жылдарда Орталық Қазақстанда Ә.Х. Марғұлан, М.Қ. Қадырбаев жалғастырды. Археологтар өздерінің жұмыстарында, жазба деректер мәліметтеріне сүйенген. Қазақстандағы өмір сүрген ру-тайпалардың ішінде аты-жөні жақсы сақталған тайпалардың бірі – сақтар. Археологиялық зерттеулерге және жазба деректерге қарағанда б.з.б ҮІІ-ІҮ ғғ. сақ  тайпалары Орта Азия және Қазақстан жерін мекендеген. Жалпы сақтар туралы жазба деректерді екі топқа бөліп қарастыруға болады;
1.антик деректемелерінің деректері: Геродот (б.з.б Ү ғ), Ксенофонт (б.з.б ҮІ-Үғ), Птоломей (б.з.б ІІ ғ) ж.т.б;
2.Ахеменидтік (ежелгі парсы) сына жазбалары, Авеста, І Дарийдің Бехистун жазбасы, Нахширустем ж.т.б.
Парсы деректемелері бойынша, Бехистун жазбасында Орта      Азия   мен  Қазақстан жерін мекендеген көшпелі тайпаларды сақтар немесе турлар («желдей жүйрік атқа мінген жауынгерлер» немесе «еңіреген ерлер») деп атаған. Парсы жазбаларының мәліметтері сақ тайпаларының үш үлкен тайпаға бөліп көрсетеді:
1.тиграхауда – шошақ бөріктілер,
2.хаомаварга – хаома сусынын дайындаушылар,
3.парадарйя – теңіздің арғы бетіндегі сақтар.
Бұл тайпалардың мекен еткен территориясы мынадай болды: тиграхауда сақтары Сырдарияның орта аймағы мен Тянь-Шаньді мекендесе, парадарйя сақтары – Арал өңірі, Сырдария мен Әмударияның төменгі ағысында немесе Қаратеңіздің теріскей аймағын, ал хаомаварга сақтары – Мұрғаб алқабын мекен еткен. Ал, антик авторлары сақтар туралы әртүрлі мәліметтер келтіреді, мәселен; грек тарихшысы Геродот өзінің атақты «Тарих» атты  9 томдық еңбегінің 6 томында сақтардың саяси тарихы туралы мәліметтер бере отырып, оларды «азиялық скифтер» деп атаған. Ал, Страбонның «Жағырафия» атты еңбегінде, сақтардың мекен еткен географиялық аудандары туралы мәліметтер берілген.
2.Сақтардың саяси тарихы. Парсылардың патшасы Кир, Мидия патшасы Крезбен б.з.б. 558-529 жж. соғысқанда, сақтармен одақтасқан. Кейін Кир сақтарды, массагеттерді өзіне бағындаруды ұйғарды. Кир сөйтіп, Сақ жеріне басып кірді. Алайда парсылар сақтарды жеңдік деген кезде, сақ жауынгерлері тұтқиылдан бас салады. Кир де, әскерлері де өлтіріледі. Томирис туралы аңыз осы кезде шықты
Кирдің Орта Азиядағы басқыншылық жорықтарын 1 Дарий /б.з.б. 521-486 жж/ жалғастырды. Парсылар сақтарды аз уақыт бағындырады. Б.з.б. 6 ғ. соңы 5 ғ. басында (500-449 жж) ежелгі Шығыстағы грек-парсы соғысында сақ тайпалары парсылар жағында болды. Б.з.б. 490 жылғы грек-парсы әскерінің Марафон жерінде болған соғысында сақтар парсылармен бірге гректерге қарсы соғысты
Б.з.б. 4-ғ. 30-ж. Александр Македонскийдің грек әскерлері соңғы Ахеменид, 3 Дарий Кодоманның армиясын талқандап, Орта Азияға басып кіреді. Олар Маракандты (Самарқанд) алып, Сырдарияға келеді. Сыр бойына бекіну үшін, Шеткі Александр деген қала салады. Алайда гректер жеңгенімен , ыстық табиғатқа шыдамаулары, Александрдың аурып қалуы гректерді Самарқанға шегінуге мәжбүр етті. Александр б.з.б.323 ж. сүзектен өлді. Оның ала-құла империясы ыдырап кетті.
2.Сақтардың мәдениеті. Сақтардың жалпы мәдениеті туралы мәліметтер беретін деректер – қорымдар, жартастағы суреттер, сақ бұйымдарының көмбелері. Археологиялық ескерткіштерден сақ тайпаларының обалары мен қоныстары белгілі. Обалардың сыртқы көріністері әр облыста әрқалай болған. Мәселен, Жетісу және Оңтүстік Қазақстанда сақ тайпаларының обалары өте биік, аумағы кең болып келеді. Ең биік обалар 20-30 м., аумағы 60-90 м., кейде 120 метрге дейін жетеді. Ондай обалар Іле өзенінің аңғарларында кездеседі. Археология ғылымында  ондай обалар «патша» обалары деп аталады. Обаларды тарих ғылымдарының докторы, археолог К. Ақышев зерттеген. Сақ ескерткіштерінің ең атақтысы – Есік обасы. Ол Алматының шығысында 50 шақырымдай жерде, Іле Алатауының баурайында 1969-1970  жылдары табылған. Обаның диаметрі 60, биіктігі 6 м. Топырақ үйіндісінің астында екі қабір – орталықтағы және бүйірдегісі бар. Орталық қабір тоналған, ал бүйірдегісі аман қалған. Бұл қабірге басын батысқа беріп, шалқасынан жатқан 17-18 жастағы сақ жауынгері жерленген. Ол басына 200-ден астам алтын әшекеймен безендірілген шошақ төбелі биік (65-70 см) тымақ киген. Мәдениеттің бірі саналатын - әйгілі үлкен күміс табақтағы 26 таңбадан тұратын екі жол жазу. Бұл ғылымда «Есік жазуы» деген атпен белгілі болды. Таңбалы жазудың құпиясы ғылымға әлі де белгісіз.
Орталық Қазақстандағы Тасмола деген жердің атына байланысты – Тасмола мәдениеті аталған ескерткіш табылды. Бұл ескерткіштің өзіне тән ерекшелігі – «мұртты обалар». Мұртты обалар деп басты адам жерленген обаның екі жағынан адамның «мұрты» тәрізді ұзындығы 60-70 м. тастан қоршаулар жасалған. «Мұрттың» біткен жеріне екі жағынан да, орталық қорғаннан онша үлкен емес кішілеу екі оба тұрғызылған. Оларға жүргізілген қазба жұмысына қарағанда, адам жерленбеген, жылқының сүйектері және көзелер табылған. Ғалым археолог М.К. Қадырбаевтың зерттеуі бойынша, Тасмола мәдениетінің ескерткіштері және «мұртты» обалар темір ғасырының ҮІІ-ІІІ ғғ. жатады.
Сақтар «нүктелі техника» деп аталатын суретшілік әдісі арқылы өздері мекендеген жердегі жартастарға аңшылық, малшылық тұрмысты бейнелейтін, жабайы хайуандар мен табиғаткүштерін «кие» табынатын діни ұғымдарды білдіретін суреттер салған. Бұл бейнелеу шығармалары шартты түрде «аң стилі» деп аталды. Оның негізгі тақырыбы – аңдарды, хайуандарды және аңыздардағы зооморфтық ғажайыптарды бейнелеу болды. Б.з.б ІІІ-ІІ ғасырларда аң стиліндегі өнер біртіндеп құлдырап, аң стилі ою-өрнекке айналды. Оның орнына түрлі-түсті тастармен көз салып безендіру техникасы және басқа да әшекейлеу тәсілдері қолданылған полихромдық деп аталатын стиль келді. Тері, киіз, ағаш, жүн маталары тез шіритіндіктен болғандықтан бұл өнер мұралары көп сақталмаған.Қазақстан аумағындағы жаппай таралған петроглифтер – жартастағы суреттер де сақтардың бейнелеу өнерінің ескерткіші болып табылды. Әдетте, олар күнге күйіп, бетін қоңыр тат басқан жартастарға үшкір металл құралдармен қашап салған.
Б.з.б. бір мың жылдықта Қазақстан жерінде тұрған ежелгі тайпалар темірден заттар жасауды игеріп, қуатты тайпа одақтар құрған. Қолына көп мал жинаған ірі бай отбасылары қонысын әрдайым ауыстырып, өзен бойларына ғана емес, сонымен қатар дала және шөлейт жерлерді, Тянь-Шаньның биік таулы бөліктерін бірте-бірте игере бастаған. Жұрт темірді пайдасына жаратып, атқа ауыздық салуды үйренген, сөйтіп, атты алысқа қатынайтын аса маңызды көлікке айналдырған ірі бай-феодалдар қоғамдағы ықпалды күшке айнала берді. Олар көшіп-қонуға қолайлы жеңіл киіз үйді тұрмысқа жайлы түрақты түрғын үйге айналдырған. Алыстан көздеп ататын садақ, ұшы үш қырлы жебе, ақинақ /қысқа семсер/ қорғанудың және шабуылдың сенімді құралы болды. Мал және жайылым үшін талас-тартыстардан, соғыстардан әскер басшылары байыды. Әскер басшыларының және батырлардың рөлі артып, соғыссыз уақытта олар малдарын көбейтіп, байып, халықты биледі. Бұл кезде ел басқару жұмыстарын тежеп отыратын ақсақалдардың кеңесі болған. Тонаушылық соғыстардың жиіленуі бірнеше тайпалардың бірігуін қажет етті. Сөйтіп, тайпалық одақтар құрылды. Оларды көсемдер басқарды.
Біздің заманымыздан бұрынғы V ғасырдың 40-шы жылдар аяғында грек тарихшысы Геродоттың "Тарих" деп аталатын еңбегінде және басқада қол жазбаларда біздің заманымыздан бұрынғы I мың жылдың орта шенінде Орта Азия мен Қазақстан жерінде сақ деп аталатын бірнеше тайпалардың қуатты жауынгер одағы болғаны айтылады. Бұл одақ массагеттер, каспийшілер, есседондар, кейініректе аландар, сарматтардан іщрган. Персия патшасы I Дарийдің Накширустамдағы /Персополға жақын/ тас жазуларында сақ тайпалары үш топқа: сақ-хаумаваргаларға / хаома сусынын дайындайтын сақтар/, сақ-тиграхаудаларға /төбесі шошақ бас киімдері бар сақтар/, сақ-парадарайандарға /теңіздің арғы бетіндегі сақтар/ бөлінеді делінген. Бірінші топтағы сақтар Ферғана жерін мекендесе, екіншілері Сырдарияның орта аймағы және Жетісу жерін жайлап, үшіншілері - еуропалық скифтер немесе Арал теңізі және Сырдарияның арғы бетінде орналасқан.
Геродоттың айтуынша: Сақтар скиф тайпалары, бастарына тік тұратын төбесі шошақ тығыз киізден істелінген бөрік және шалбар киген. Олар садақ, қысқа семсер және айбалтамен қаруланған. Тамаша атқыш жауынгерлер болған.
Сақ әулетінің іргесін қалаушы Алып Ер Тоңға /Афраси-аб/ болған деген деректер бар. Археологиялық қазбаларға қарағанда, сақ тайпалары темірден зат жасай білсе де, мыс пен қоланы пайдалануды артық көрген. Оларда жабайы аңдардың суреттері салынған қоладан құйылған үлкен тай қазандар болған. Сақтардың аңдарды өрнектеумен дүние жүзіне әйгілі болған даналық өнері жалпы адамзаттың даму процесіне елеулі әсерін тигізді.
Сақ тайпаларында көпке дейін матриархаттық ел билеу тәртібі сақталып, әйелдер ерекше жағдайда болған. Мәселен, олардың кесемдерінің бірі - тамаша сұлу, әрі жігерлі, елге әйгілі патша ханум Зарине ел билеп, қалаларды салуға және әскери жорықтарға өзі қатысқан.
Персия мемлекетінің патшасы Кир - Мидия патшасы Крезбен б.з.б. 558-529 жж. соғысқан кезде - сақтармен одақ жасасып, олардан әжептеуір көмек алған. Кейін Кир сақтар мен массагеттерді өзіне бағындыруды ұйғарады. Сөйтіп, Мидия патшалығын жеңгеннен кейін, Кирдің әскерлері сақ-тардың жеріне басып кіреді. Сақтар парсылардың басқыншылық әрекетіне қарсы қайсарлықпен қарсылық көрсетеді. Кирдің әскерлері өздерінің жеңісін тойлап жатқан кезде, сақтардың жауынгерлері тұтқиылдан лап қойып, парсыларды қырып салады. Осы шайқаста олар Кирдің өзін де өлтіреді. Осыған байланысты Геродот жазбаларында мынадай аңыз бар: парсыларды жеңгеннен кейін сақтардың әйел патшасы Томирис: "Сен канға құмартып едің, енді шөлің қансын" деп үлкен торсыққа толтырып қан құйғызып, оған Кирдің басын салдырады.
Кирдің Орта Азиядағы басқыншылык жорықтарын I Дарий б.з.б. 521-486 жылдары жалғастырады. Жеке-жеке отырған сақ тайпаларын бір-бірлеп бағындырған ол аз уақыт болса да, оларды басып алды. Сақ тайпаларының біраз бөлігі оларға салық төледі және парсы патшасына жасаққа жігіттер беріп тұрды. Тіпті сақтардың біразы парсы патшасының "өлмейтін он мың" деп аталатын ұланының кұрамына кіріп қызмет етті. Б.з.б. VI ғасырдың аяғы V ғасырдың басында /500-449 жж./ ежелгі Шығыстағы грек-парсы соғысында сақ Археологиялық деректемелерге қарағанда, б.з.б. ҮІІ-ІҮ ғасырлада Қазақстанныд батыс аймақ далаларын мәдениеті мен этникалық жағынан туыс тайпалар - аорстар мен роксаландар мекендеген. Тарихи зерттеу жұмыстары олардың сармат тайпалары екендігін дәлелдеп отыр. Сармат тайпаларының қалдырған ескерткіштері Солтүстік Каспий маңында, Еділ мен Жайық өзендерінің төменгі ағыстарында және Қобда, Елек, Ор, Жем озендерінің бойларында табылған. Олар бір-біріне ұқсас болып келген. Обалардың биіктігі әрқалай 1,5-2 м, көлемі 20-26 м, олар жерленген адамдардың әлеуметтік жағдайына байланысты болған. Мысалы, Елек езені бойындағы Сьтитас обасына жерленген адамның жанынан табылған қару-жарақ, құрал-саймандар, түрлі қымбат бұйымдар, оның белгілі әскери колбасшы болғандығын көрсетеді.Жерленген адамдардың бас жағы оңтүстікке немесе оңтүстік-батысқа қаратылған. Мәйіттер қойылған жердің үстінен ағаш шатырлар жасалған. Оның үсті жеңіл-желпі бұталармен жабылып, одан соң топырақ құм, таспен оба түрғызылған. Жерлеудің мұндай әр түрлі болып келуі, сармат тайпаларының өздеріне тән жергілікті әдет-ғүрып, салт-сананың өзгешелеу екендігін байқатады. Сарматтардың қалдырған обаларынан қару-жарақтан көбінесе қанжар, семсер, садақтың ұштары, әшекейлік бұйымдардан - әр түрлі аңдардың суреттері бейнеленген асыл тастар, қапсырмалар, түрлі-түсті моншақтар, қола айналар табылған. Обаларда көп кездесетін кұрал-саймандардың бір түрі ат-әбзелдері, оның ішінде үзенгі, ауыздық пен оның сулығы, сондай ақ әр түрлі пошымды жасалған көзелер, қасықтар. Сарматтардың өлген адамдарды дүние-мүліктерімен бірге жерлеу, олардың о дүниедегі өмірге сену, ата-баба аруағы-на табыну сияқты діни-наным сенімдердің орын алғанды-ғын дәлелдейді.
Батыс Қазақстан жерін мекендеген ежелгі тайпаларының ескерткіштеріне жүргізілген зерттеу жұмыстары, оларды негізгі қазба жүмыстары жүргізілген жердің атымен (Прохоров және Суслов мәдениеті) екі кезеңге бөліп қарастырады. Бірінші кезең-б.з.б. ҮІІ-Ү ғғ., ал екінші кезең-б.з.б. ІҮ-ІІ ғғ. қамтиды. Археологиялық казба зерттеулері бойынша бірінші кезең ежелгі сарматтар атымен белгілі болса, екінші жазба деректер негізінде кейінгі сарматтар кезеңі деп аталған. Олар өздерінің осы атауларымен б.з. IV ғасырына дейін белгілі болған.
Б.з.б. ІІІ ғасырдан бастап сарматтар Қара теңіз жағалауындағы скифтерге қарсы жаулап алу соғыстарын жүргізеді. Олар Скифияның едәуір бөлігін басып алып, жеңілгендердің бірінде қалдырмай қырып-жойып отырған. Сөйтіп, елдің басым бөлігін шөлге айналдырған. Сарматтардың басты бір тайпасы - роксоландар б.з.б. I ғасырында Мидияның шекарасына жетіп, Риммен соғысқан. Олардың ізімен аландар жүріп отырған.
Сарматтар өздері басып алған жерлердегі халықтардының саяси өміріне белсене қатысқан. Мысалы, б.з.б. 2-ші ғасырдың соңғы кезінде Понтия патшасы Митридатпен болған соғыста роксоландар скифтерге қосылады. Б.з.б. I ғасырда Митридат Римге қарсы күрескенде сарматтар оның жағында болған. Б.з.б. 49-шы жылы римдіктер мен сарматтар тайпасы бірлесіп, Боспор патшасының одақтастары сирактарды жеңеді. Басқа тайпаларға қарағанда жорыққа кешірек шыққан аландар Қара теңіздің солтүстік өңіріне дейін жетеді. Кейінірек олар ғүндарға қосылып, Испаниядан барып шығады. Жалпы атауы сарматтар деп аталатын қандас-туыс бұл тайпалар одағы Оралдың оңтүстік өңірінен шыққан болатын.
Б.з.б. IV ғасырдың бас кезінде сарматтар Доннан Ембіге дейінгі жерлерді алып жатқан. Ал кейінгі сарматтар Орал өңірі мен Еділ бойын, Дон өңірі аймақтарын қамтып, Орал сыртындағы даладан Буг өзеніне дейінгі аралыққа түгел тарайды. Уақыты жағынан бұл б.з. ІІ-ІҮ ғ. кезеңі. Кейінгі сарматтар көптеген бұрынғы салт-дәстүрлерді сақтап, оны одан ары жалғастыра түседі. Өлген кісілердің қалың көпшілігі іші көмкерілген тар қабырларға жерленетін болған.
Археологиялық зерттеулер, сондай-ақ Оңтүстік Орал сармат тайпаларының Орта Азия халықтарымен және солар арқылы Таяу шығыс елдерімен бірнеше ғасырлар бойы мәдени-шаруашылық байланыстары болғандығын да көрсетеді. Сарматтар өте ұзақ уақыт бойы, яғни б.з. IV ғасырдың аяғындағы ғүндар шапқыншылығына дейін, сол заманның халықаралық оқиғаларына белсене қатынасып түрған. Кейінірек олар Закавказьенің, Шығыс Еуропаның, Қазақстанның және Орта Азияның көптеген тайпалары мен халықтарының құрамына енген.
Сармат тайпаларының басты кәсібі - көшпелі мал шаруашылығы. Сарматтар көбінесе жылқы мен қой өсірген. Климаты аса қатал континенталды келетін аймақтың қысқы күндерінде малшылар малға табиғи панасы бар, жері ойлы-қырлы аудандарға көшіп отырған. Батыс Қазақстандағы мұндай жерлер оңтүстік пен батыс беттегі ағынсыз өзендері мол шалғынды аймақтар, жалпы сырт сілемдері мен үлкен өзендер алқабы болып табылады. Көшпелілер әдетте ағашы мен бұтасы қалың тоғайлы, қопалы жерлерді таңдап алған. Көктем шығысымен қысқы қоныс өрістерін тастап кетіп отырған. Олар от пен судың, мал азығы қорының қалпына келуіне, сөйтіп ел-жүрттың қайта оралып қыстауына жағ-дай жасаған. Жалпы алғанда сарматтар шөбі шүйгін жерлерді іріктеп пайдаланып, ол араның шөбі тапталған-нан кейін, жаңа жайылымға көшетін болған. Осының нәтижесінде су көздерінен алыс жатқан жалпақ жазықтағы кең жайылымдар, мал айдап кошіп өткенде ғана болмаса, өте аз пайдаланылған. Осы уақытқа дейін сармат тайпаларының ескерткіштері толық зерттеле қоймаса да, қазылған обалардан алынған материалдар оларда әлеуметтік теңсіздіктің орын алғанын көрсетеді. Мәселен, б.з.б. 490 жылғы грек-парсы әскерлерінің Марафон жеріндегі болған соғыста сақтар парсылар жағында болып, гректерге қарсы соғысты.
Б.з.б. IV ғасырдың 30-шы жылдарында македониялық гректер Александр Македонский басшылығымен соңғы Ахеменид, III Дарий Кодоманның әскерлерін талқандап, Орта Азияға баса көктеп кірді. Олар Маракандты /Самарқандты/ алып, Сырдарияға бет алды. Сырдария бойына бекініп алу үшін кішігірім "Александр Крайный" немесе "Шеткі Александр" деген қала салдырды.
      Сарматтар. "Сармат" этнонимі ежелгі деректерде б.з.д. 3 ғасырдан бастап қолданылып келеді. Осы кезден бастап сарматтардың Скифияны жаулауы басталды Бұл сарматтар Аралдың оңтүстігіндегі тайпалармен туыс болған. Сондай-ақ олардың савроматтармен этникалық туыстығы да күмән тудырмайды. Сарматтардың бір тайпасы - роксоландар б.з. 1-ғ. Мидияның шекарасына жетіп, Риммен соғысқан.
Сарматтар өздері басып алған елдің саяси өміріне мықтап араласқан. Мыс. Б.з.д. 2 ғ. соңында Понтия патшасы Митридаттың қолбасшысы Диафантпен болған соғыста роксоландар скифтерге қосылды. Б.з.д. 1 ғ. Митридат Римге қарсы күрескенде сарматтар оның жағында болған. Б.з.д. 49-ж. римдіктер мен сарматтар бірлесіп, Боспор патшасының одақтастары сирактарды (сармат тайпасы) жеңеді. Аландар (Оралдың оңтүстік өңірінен шыққандар, сармат тармен туыстас тайпалар) Қара теңіздің солтүстік өңірінен дейін жетеді. Кейін ғұндарға қосылып, Испаниядан бір шығады
Археологиялық ескерткіштері. Б.з.б. 4 ғ. басында савроматтар Доннан Ембіге дейінгі территорияны алып жатты. Осы кезде олардың екі мәдениеті қалыптасты. Олар: Батыс Болғар-Дон мәдениеті, және Шығыс-Орал мәдениеті. Сармат тайпалары (ерте -Прохоров мәдениеті) өлген адамның қабырын балшықпен сылап не таптап, өлген адамды басын түскейге қаратып, шалқасынан жатқызып қоятын болған. Екінші кезеңде (орта -Суслов мәдениеті) б.з.д. 2-ғ. соңынан б.з. 1-ғ. басына дейін қабыр құрылысының түрлері өзгермейді. Бірақ іші көмкермелі молалар саны кемиді. Жасанды үңгірлер жоғалады. Әктастан жасалып, обалар астындағы қабырға қойылатын антропоморфты - адам бейнелі мүсіндер табыну бұйымдарына жатады. Үстірттегі Бәйіт табыну кешені белгілі. Ол обалар мен скульптура сынықтарынан тұратын үш топ ескерткіш. Мұндағы мүсіндер әктастан қашалып жасалған. Олардың кескін-келбеттері, қару-жарақтары ойылып жасалынған.
Кейінгі сарматтар Орал, Еділ, Дон өңірін, Орал сыртындағы даладан Буг өзеніне дейінгі аралыққа тараған. Бұл б.з. 2-4 ғғ. Өлген адамдары іші көмкерілетін тар қабырларға жерленген.
Шаруашылығы. Көшпелі мал шаруашылығымен айналысқан. Жылқы мен қой өсірген. Иран тілдес болған.
Зергерлік өнер. 3-5 ғғ. "полихромдық өнер" дамыды. Тек алтын қолданылды. Полихромдық өнерге әшекейлевдің түрлі техникасы тән. Жиі кездесетіндері түрлі-түсті тастармен безендіру (инкрустация), зерлев, оқа жүргізу, жалату т.б. Бұл өнер Моңғолиядан, Орта Азиядан ғұндардың келуімен байланысты Бұл әшекейлер Ертістің жоғары жағынан (Шілікті), Орталық (Жыланды), Батыс Қазақстан (Бесоба) қорғандарынан табылды
3.Сақтардың  тұрмысы және қоғамдық құрылысы.
Сақтардың тұрмысында үйдегі өндірістің үлкен мәні болды. Еңбек құралдарын, киімдер, қару-жарақтар, тұрғын үйлер, түрлі аспаптар жасауға керекті шикізаттың көпшілігін ертедегі мал өсірушілер жергілікті жерлерде өндіріп өңдеді. Өнерлі шеберлер өз қауымдары мүшелерінің қажет заттарын жасап беріп, оған айырбасқа ауыл шаруашылық және тайпааралық айырбас та кеңінен тарады. Кен никізаттары, бірқатар шаруашылық бұйымдары, әшекейлер кейде шалғай жерлерден тасылып әкелінді. Өндірістік және шаруашылық – тұрмыстық мақсаттарға арнап алуан түрлі бұйымдар жасалынды. Құйма қалыптар ретінде қыш, металл кейде тас пайдаланылды..
Жерге қауымдық меншіктің сақталуы тұсында, малға отбасылық  жекеменшік   пайда болды. Алғашқы рулық қатынастың  ыдырау заманын әскери демократия кезеңі немесе алғашқы көршілестік қауым кезеңі деп аталады. Сақ заманы қоғамдық құрылысының құрылымын схемалық тұрғыдан былайша көрсетеміз: шағын туыс отбасылар тобы (патрономия) – көшпелі қауым – тайпа – тайпалар одағы.  Бұл  құрылымның патрономия деп аталатын төменгі ұясы өрбіген үлкен патриархаттық – рулық әулеттің үлкейіп, табиғи бөлшектенуі нәтижесінде құрылды. Ол бөлінген әулет басшысының атымен аталды. Тайпа қоғамдық құрылыстың маңызды сатысына айналды. Тайпаға тән ең басты этникалық және саяси сипаттың қатарында оның  өз жерінің атының  және  осы тайпаларға тән диалектісінің болуы, діни ұғымның және діни ғұрыптардың  ортақтығын, ортақ істерді талқылау үшін тайпалық кеңестердің жоғарғы көсем мен әскери басшының болуы тән болды. Б.з. б І мыңжылдықтың  орта  шеніндегі  тайпалық   одақтар  мемлекеттің тууының  алғашқы сатысы  болды. Сақ  қоғамы үш халық тобынан тұрған:
0. жауынгерлер;
0. абыздар;
0. қауымшылдар н/е қарапайым халық, егіншілер.
Көрсетілген осы жіктердің әрқайсысының өзіне тән дәстүрлі түстері болған. Жауынгерлерге – қызыл және сары – қызыл, абыздарға – ақ, қауымшылдарға – сары мен көк түстер таңдалып берілді.
Археологиялық ескерткіштері. Бұлар қорымдар, жартастағы суреттер, сақ бұйымдарының көмбелері. 
Орталық Қазақстан. Бұл жерден Тасмола мәдениеті (б.з.д. 7-3 ғғ.) ашылды. Зерттеуді археологтар Ә.Марғұлан, М.Қадырбаев жүргізді. Бұл обалардың ерекшелігі - оларда тас жалы, "мұрты" болады. Бірнеше варианттардан тұрады. Негізгі обаға жанаса немесе оның шығыс бетінде, иек астында кіші оба тұрады, одан шығысқа қарай доғаша иіліп, ені 1,5-2 м, ал ұзындығы 2-200 м дейін кейде одан ұзыныда болады, екі жал кетеді. Үлкен обаға үйілген төбе астында жерден қазылған қабырда өлген кісінің мәйіті жатады, ал кіші қорғанда үйінді астындағы қабырға ат пен ағаш ыдыс-аяқтар қойылады. 
Батыс және солтүстік Қазақстан. Еділ мен Жайық арасындағы аймақтан қорымдардың көп шоғырланған жері - Үлкен және Кіші өзеннің бойлары, Қамыс-Самар көлдерінің өңірлері, Елек, Шаған, Ембі жағалаулары. Обалардың көбінде үйінділері бар, ал олардың аса үлкендері орлармен қоршалған. Тас үйінділері немесе топырақ пен уақ тастар араластырылған үйінділері бар обалар сирек кездеседі. Қабырлар шығыстан батысқа қарай ыңғайлай қазылады, ал өлгендер молаларда емес, обалар үйінділері астындағы арнайы дайындалған алаңдарға қойылады. 
Шығыс Қазақстан. Алтай аясынан, Шыңғыстау мен Тарбағатай бөктерлерінен кездеседі. Үлкен патша обалары бар. Ол Шілікті алқабында шоғырланған. Бұл өңірдің мәдениеті үш кезеңнен тұрады. Мәйемір кезеңі (б.з.д. 7-6 ғғ), берел кезеңі (б.з.д. 5-4 ғғ.), құлажүргін кезеңі (б.з.д. 3-1 ғғ.). Мәйемір кезеңінің соңында салт кісіні атымен бірге қоятын қабырлар пайда болады. 
Жетісу мен оңтүстік Қазақстан. Бұл сақ тайпалары мекендеген аса көлемді аймақ: тиграхаудтар - Жетісуда, ал массагеттер Арал өңірі мен Сыр бойында. іле алқабында Бесшатыр, Есік, Түрген, Кеген, Алексеев обалары осы алқаптан табылды. 
Жетісудағы сақ мәдениеті екі кезеңді: ерте кезеңі (б.з.д. 8-6 ғғ) және кейінгі кезең (б.з.д. 5-3 ғғ.). Соңғы кезеңдегі патша обасына Бесшатыр қорымы мен Есік обасы жатады. Бесшатыр қорымы Іле өзенінің оң жағалауындағы Шылбыр деген жерде, ол 31 обадан тұрады. Қорымның барша обалары екі топқа бөлінеді, үлкен обалар - диаметрі 45 м-105 м-ге дейін. Биіктігі 6-18 м. Салынған уақыты б.з.д. 5 ғ. 
Есік обасы Алматының шығысында 50 км жерде. 1969-1970 жж. зерттелінді. Іле Алатауы баурайында. Обаның диаметрі 60, биіктігі 6 м. Топырақ үйіндісінің астында екі қабыр - орталықтағы және бүйірдегісі бар. Орталық қабыр тоналған. Бүйірдегісі аман жетті. Жерленген 18 жасар ханзада. Ол киіндіріліп, қару-жарақ таққан күйінде жерленген. Ыдыс-аяқтар, бүйіріне 26 таңбадан тұратын екі жол сөз жазылған күміс тостаған жатыр. Өліктің басына биік былғары қалпақ-дулыға кигізілген, оның сыртына алтын бұтақтарына құстар қонған, сирек ағашты тау бейнеленген. Дулығаның төбесіне тәж ретінде титімдей арқар бейнесін қойған. Марқұмның мойнына ұшы барыс бастарымен безендірілген алтын өңіржиек салынған, құлағына бирюзадан салпыншағы бар сырға тағылыпты. Екі саусағында алтын жүзіктері бар. Белбевінің оң жағына қызыл түсті ағаш қынапты, ұзын сессер ілініпті. Семсер темірден, оралмалы-орам бедері бар сабы имектев. Сол жағына ақинақ-қанжар ілінген. Есік обасының салынған кезі б.з.д. 6 ғ. деп есептеледі. Оны зерттеген археолог К.Ақышев (Курган Иссык. М., 1973г).
Арал өңірі сақтары мәдениеті – Хаомаваргалар. Тегіскен, Ұйғарақ, Оңтүстік Тегіскен қорымдары. 
Шаруашылығы мен қоғамы. Мал шаруашылығымен де егін өсірумен де айналысқан. Жылқы өсірген. Екі тұқымы болғаны анықталды. Оның біревІ басы үлкен, аяғы жуан, денесі шомбал, жатаған жылқы, ал екіншісі шоқтығы биік бойшаң, сымбатты жылқы, оны қарулы жауынгерлер мінетін болған. Қой бағумен де айналысқан. Сақтарда маңдай алды дөңестев ірі қойлар көп тараған. Олар қазақтың кәзіргі құйрықты қойлары тұқымына жақын болған. Түйе шаруашылығы да кең дамыды. Ал сиырдың көшпелі тіршілікке бейімделген мұндай тұқымының өзгеден айырмасы - өнімділігі төмен, тірілей салмағы аз, жемшөпті көп талғамайтын. Суықта сыр бермейтін, жүні қалың, тебін малы болды.
Егіншілік пен суару. Қыстау маңындағы егін сақтарды астықпен қамтамасыз еткен. Олар тары, арпа, бидай еккен. Оңтүстік Сырдарья алқабында сақтардың Шірік Рабат, Бәбіш-молла, Баланды секілді қоңыстарында табылған.
Кәсіптері мен сауда. Сақ тайпалары арасында металл өндіру және оны өндеу, әсіресе қола құюға байланысты кәсіпшіліктері дамыған. Темір мен мыс, қалайы мен қорғасын, алтын мен күміс өндіру жоғары дәрежеде дамыған. Мәселен, Имантау кен орнында 3 млн. Пұт мыс рудасы, ал Жезқазған мен Успенскден 10 мың және 26 мың пұт руда өндірілген, сонда сол руданың көбісі сақтар заманында өндірілгені анықталды.
Сақ зергерлері қоладан қанжарлар, оқ жебелері мен сүңгі ұштарын, аттың қайыс әбзелдерін, әшекейлер мен айна, қазандар мен құрбандық ыдыстарын жасаған.
Сауда. Еуразия далаларын сақтар билеген кезде Батыс пен шығысты, Жерорта теңізі мен Қытайды байланыстырған халықаралық өтпелі сауда басталады. Б.з.д. 1 мыңжылдықтың орта кезінде дала жолы пайда болады. Геродот жазуына қарағанда, дала жолы Қаратеңіз өңірімен жүріп, Дон жағалауына сосын Оңтүстік Орал өңіріндегі савроматтар жерінен Ертіс бойына, одан әрі Алтайдағы аргиппейлер еліне жеткен, содан әрі Моңғолия мен Қытайға қарай кететін болған. Осы жолдың бір бөлігі Қазақстан жерімен өтті. 
Сақтар қоғамы. Сақ қоғамында халықтың үш тобы болды деген болжам бар. Ол рим тарихшысы Квинт Курций Руф айтқан аңызға сүйеніп айтылады. Бұлар жауынгерлер - сүңгі мен оқ ( "ратайштар-арбада тұрғандар"), абыздар - құрбандық табағы және айрықша бас киімі бар, қауымшыл сақтар, яғни "сегізаяқтар" (соқаға жегетін екі өгізі барлар). Осы үш жіктің өзіне тән дәстүрлі түсі болған. Жауынгерлерге -қызыл, сары-қызыл; абыздарға-ақ; қауымшылдарға-сары мен көк түстер. Сондай-ақ көсемдер мен патшалар да болды. Олар әскери жіктердің өкілдері болды. Гректер оларды басилевс -патша деп атаған. Патшаның белгісі жебелі садақ.
Өнері мен мифологиясы. Сақтар аң стилін Алдыңғы Азия мен Иранға жорық жасаған кезінде қабылдаған. Бұл өнер б.д,д. 7-6 ғасырда қалыптасқан. Аң стилі дегеніміз түрлі жануарлардың бейнелерін дыс-аяққа, киімге, тұрмыс заттарына, түрлі әшекейлерге, қару-жараққа салған. Сақтар күнге, найзағайға, жел-дауылға табынған. Сақтар мифологиясында сәйгүлік ат күнмен, отпен байланысты болған. Дүниені жаратқан көк тәңірісі Митра, жердікі Варуна, жер астыныкі Индира секілді құдайлар болған.
4.Ғұн және үйсін мемлекеттері, шаруашылығы, мәдениеті.
Б.з.б ІІІ ғасырдың соңында қытай деректерінде пайда болған тайпалар сюнну (ғұндар) немесе хунну деп аталды. Бұл тайпа атауы  тегі әртүрлі тайпаларды  біріктірген және Тынық мұхит пен Солтүстік Қытайдан, Алтай  мен  Жетісуға  дейінгі  аумақта,  ал  кейіннен  онан  әрі  батысқа  да  ара – тұра  таралып  отырған  саяси  құрылымға қатысты болды. Ғұндардың жоғарғы билеушісін  қытай авторлары  шаньюй  деп атаған.  Б.з.б 206 жылы ғұн тайпаларын Мөде (Мете) шаньюй басқарып, патшалықтың негізін  қалады.  Мөде билік еткен алғашқы жылдардың өзінде-ақ, Қытайдың шекаралық  аудандарына   жорықтар  жасап,  оған  күйрете  соққы  берді. Хань  императоры  Гаоцзу Мөденің  алдында бас иіп, онымен «тыныштық  және туыстық  туралы  шартқа» қол  қоюға  мәжбүр болды. Бұл шарт бойынша ол шаньюйге өзінің ханшасын әйелдікке беруге  және  жыл  сайын  «сыйлық» ретінде  салық төлеп  тұруға  міндеттенді,  кейін  ол  салықты  үнемі төлеп  тұрды. Ғұн бірлестігі 24 тайпадан тұрды. Б.з.б І ғасырдың орта  шенінде  ғұн  одағы  өз  ішінен  оңтүстік (шығыс ғұн) және  солтүстік (батыс  ғұн)  деп екіге бөлінді де, оңтүстік ғұндар  хан  патшалығына бағынды. Ал, солтүстік ғұндар батысқа қарай  қоныс  аударады. Батысқа  қоныс аударған солтүстік  һұндар  Алтай  тауы мен  Іле  өзені  алқабы, Жетісу  өңірі мен Сырдария бойына келіп, бір мезгіл  Қазақ  даласына  қоныстанып,  жергілікті  тайпалармен  араласып  кетті.  Аттила  бастаған  ғұндар  Еуропа  даласын  құлазытып, олар халықтың ұлы қоныс аударуын бастады. Ғұндар мал шаруашылығына ерекше көңіл бөлген, соның ішінде жылқы малын  көп  өсірген. Аңшылық  та  үлкен  роль  атқарған. Отырықшылық  та болды. 
         Б.з.б. I мың жылдықтың екінші жартысынан бастап Байкалдан Оңтүстікке қарай және Ордосқа дейін созылып жа-тқан дала және шөлейт аудандарда қарабайыр мал шаруашылығымен шұғылданған, этникалық жағынан әр түрлі тай-палар көшіп жүрді. Солардың басты бір тобы б.з.б. ІУ-ІІІ ғасырларда Солтүстік Қытайдың шекарасына дейінгі жерді мекендеген тайпалық екі одақ Сюнну және Дунху бірлестіктері еді. Қытай тілінде сюнну деген атау солтүстікдегілер деген мағынаны білдіреді.
Сюннулар хунну немесе ғұндар деп аталады, әсіресе, б.з.б. III ғасырда мейлінше күшейді. Тайпалардың бүл тобының аты қайдан шыққаны белгісіз. "Ғұн" деген атаудың өзі кейінірек сюнну (хунну) деген аттан шыққан деп бол-жам жасалынды. Ғұндар туралы тарихи деректер көрнекті Қытай тілінің мамандары Н. Я. Бичурин мен Н. Кюнердің еңбектерінде берілген. Ал олардың тарихын жазуда үлкен еңбек сіңірген ғалымдар А. Н. Бернштам, Л. Н. Гумилев, Н. И. Конрад. Ал Қазақстан ғалымдарының арасында ғұндардың тарихымен К. М. Байпақов және т. б. айналысып жүр.
Ғұндардың этникалық тегі туралы мәселе әлі анықта-лып болған жоқ. Зерттеушілердің көпшілігі оларды түріктердің арғы аталары деп болжайды. Ғұндардың құдіреті тасып түрған кезде, олардың бірлестігіне басқа бірнеше тайпалар қосылған, сондықтан "ғұн" атауы этни-калық болудан гөрі саяси одақ атауына қарай айналыңқы-раған. Ғұн тайпаларының бір одаққа бірігуіне негізгі себеп Қытайлықтардың бүларға қарсы төрт ғасырға созылған кескілескен соғысы деу керек. Хань империясы кезінде Қытайлықтар ғүндарды талай рет басып алмақшы болады, бірақ ғұндар іргелес тайпалармен бірігіп, Қытайлықтардың шабуылдарына батыл тойтарыс беріп отырады. Ғұн тайпаларының бірігіп топтасуы б. з. б. 209 жылы "ғүн үйінің өрлеуі" кезінде іске асты. Оларды бір одаққа біріктіру әйгілі Мөде /Боғда/ батырдың есімімен байланысты. Оның туған жылы 230, ал өлген кезі б.з.б. 174 жыл.
Мөде ғұндарды күшті державаға айналдыру үшін әске-ри реформалар жүргізді. Мөденің басшылығымен ғұндар өздерінің оңтүстігіндегі дунхуларды талқандады. Олар Саян-Алтай тайпаларына және Үйсіндерге шабуыл жасап, өзіне қаратты. Мөде батыста Юечжи тайпаларына жорық жасап, оны бағындырды. Б.з.б. 200-ші жылдары ғұндар Ор-досты қаратып алды, Қытай Хань әулетінің негізін қалау-шы Лю Баньмен соғысып оны жеңді. ¥лы Қытай қорғаны салынуының бір себебі осы ғүндардың шабуылынан қор-ғану амалы еді. Қытайдың "Жылнама" атты байырғы кітабында айтылатын "түрағы жоқ, үйі жоқ ғұндар бәле болды ғой" деп келетін жолдар ғұндардың Қытай еліне қатты қауіп төндіргенін көрсетеді. Б.з.б. 188 жылы Мөде мен Қытайдың Хань императоры Гаоцзу "тыныштық және туыстық" жайлы шартқа қол қойды. Мөде Қытай ханша-сын өзіне әйелдікке алды, сонымен бірге Хань империясы ғүндарға жыл сайын салық төлеп түруға тиісті болды. Ғұндардың жүргізген жаулап алу соғыстарының нәтиже-сінде Забайкальеден Тибетке және Шығыс Түркістаннан Хуанхэ өзенінің орта бойына дейін созылып жатқан жердің бәрі олардың қол астына көшті. "Ғұн державасы" орасан зор үлкен болғанымен оның осал үрымтал жері де бартын. Мүның өзі олардың арасындағы берік бірліктің болмауы-мен байланысты еді. Осыдан келіп б.з.б. 59 жылы ғүндар-дың оз арасында соғыс басталды. Ғұндардың өз іштерін-дегі болып жатқан мүндай талас-тартыстарды Қытай мем-лекеті пайдаланып қалуға тырысты. Қытайлар үйсіндермен одақтаса отырып, ғүндарға қарсы бірнеше шабуыл ұйымдастырды.
Б.з.б. 47 жылы ғұндар державасы оңтүстік және солтүстік ғұндар болып екіге бөлінді. Оңтүстіктегі ғүндар Қы-тайдың Хань империясына бағынды. Ал Чжи-Чжи шаньюй бастаған солтүстіктегі ғұндар өздерінің тәуелсіздігін сақ-тап, Солтүстік Моңғолия және Шығыс Түркістанның Солтүстік аймақтарында көшіп-қонып жүрді. Бүлардьщ бір бөлігі Тянь-Шаньнан өтіп, Қаңлы тайпаларымен шартта-сып, олардың шығыс жағына қоныстанды.Мұның езі ғұндардың Қазақстан мен Орта Азия жеріне тұңғыш рет жап-пай өтуі еді. Екінші бір толқыны біздің заманымыздың I ғасырында басталды. 93 жылы Хань империясының әскерлері ғұндардың күштерін ығыстырып, олардың сол-түстіктегі тайпаларының бірін өздеріне бағындырып, енді біреулермен одақ жасасып, үшіншілерін батысқа қарай ығыстырды.
Олар Тарбағатайға дейін келіп, Оңтүстік-Шығыс Балқаш өңірін жайлаған Юебань тайпалары пайда болды. Ғүндардың осы жылжуымен байланысты болса керек, кейінірек бүлар Орталық Қазақстан және Сырдариядан солтүстікке қарай созылған жерлерді алып жатты. Арал теңізі мен Каспий маңына шығып, аландар мен ассаларға шабуыл жасап, оларды батысқа қарай ығыстырды. Сөйтіп, ғұндардың Қазақстаннан Шығыс және Орталық Еуропа жеріне жеткенше үш ғасырдан астам уақыт өтті.
Ғұндар Рим империясына үлкен қауіп туғызды. V ғасыр-дың 30-шы жылдары ғүндардың басшысы Аттила /410-453 ж.ж./ Румыния және Венгрия елдеріндегі көшпелі тайпаларды өзінің қол астына жинап, Рим империясының аудан-дары Паннония мен Мезияны басып алған соң, Франция жеріне өтеді. Жаулап алған жерлердегі халықтарды қырып-жойып, қалаларды бүлдіріп, селоларды өртеп, бүкіл Еуропа елдерінің үрейін ұшырады. Н. А. Машкин "Ертедегі Римнің тарихы" деген кітабында, 375-376 жылдары вест-готтардың Қазақстан даласынан келген ғүндармен біріккен күрестері ежелгі Рим империясының құлауына әкеп соқты деген қорытынды жасайды.
Тарихи деректерге қарағанда, ғүндар 24 руға бөлінген, оларды ру басылары, ақсақалдар басқарған. Рулық құрылыстың ақсақалдар кеңесі және халық жиналысы сияқты институттары жүмыс істегең. Олар жылына үш рет-бірінші, бесінші және тоғызыншы айларда өткізіліп, онда ру басылары мемлекеттік істерді талқылап, ат жарысы мен түйелердің жарысын қызықтаған.
Ғұн тайпаларының патриархаттық-рулық қүрылысы не-гізінде жаңа қоғамдық қатынастар, теңсіздік, таптарға бөліну қалыптасты. Қабірлерден шыққан заттар ғұн қоғамын-дағы мүлік теңсіздік жайын айқын сипаттайды. Обаларды қазған кезде табылған бүйымдар, қымбат маталар ғүн қоғамы үстем топтарында жиналған байлықты дәлелдейді. Қытай саяхатшысы Сыма Цянь қалдырған жазбаларда ғүн-дарда малға әулеттік және жеке меншіктік болғаны айтыла-ды. Ғүн тайпалары үжым болып көшіп жүрген және әрқай-ысының өзіне бөлініп берілген жер учаскелері болған.
Ғұндарда соғыс түтқындарыиан және бағынышты ай-мақтардың халқынан қүралған күлдар болған. Олар үй қызыметшілері, бақташылар, қолөнершілер және жер жыр-тушылар ретінде пайдаланылған.
Елді шаныой басқарды, оның қолында шексіз дерлік билік болды. Шаньюйдан кейін түмен басылар деп аталатын бекзадалар тұрды. Олар шаныойдің үлдары, інілері не-ұмесе жақын туысқандары болатын. Барлығы 24 түмен басы және олардың әр қайсысының көшіп жүретін өз жерлері болған. Түменбасылар өз иеліктерінде мыңбасылар, жүзбасыларды тағайындап отырды. Ғұн қоғамында лауазымдар мен жоғарғы шендер мүраға қалдырылғ-ан. Ғұн шаньюйі елсе оның орнына інісі не үлкен баласы билікті өз қолдарына алатын болған.
Ғұндардың өмірінде мал шаруашылығы басты рел атқ-арды. Олар үй жануарларынан жылқы, ірі қара, қой-ешкі өсірді, кейбіреулері түйе, есек үстаған. Негізінен көшпелі мал шаруашылығы үстемдік еткен. Шөптің қалың, судың мол болуына қарай бір жерден екінші жерге көшіп жүрген. Үй малдарының етімен тамақтанып, терісінен киім, аяқ киім тіккен, жүн мен аң терісін жамылған. Ғұндар отырықшы-лық пен егіншілікті кәсіп еткен. Жазба деректер бойынша олар тары өсіруді жақсы меңгерген. Өйткені тары ерте пісетін дақылдардың бірі және ол суаруды қажет етпейді. Ғұндардың егіншілікпен айналысқанын олардың қалдырып кеткен темір орақ, шойын түреидер, қол диірмендер, тас үккіштер т. б. қүрал-саймандар айғақтайды. Сондай-ақ, ғүндардың үй-жайларынаи астық сақтайтын үралар, еден, қабырғалар сылағынан, ішкі кірпіштердің арасынан сабанның қалдықтары кездескен.
Ғұндар. Б.з.б. 1 мыңжылдықтың 2-жартысынан бастап Еуразияның этникалық-саяси тарихында Орталық Азияның көшпелі тайпалары ролі артты. Б.з.д. 4-3 ғғ. Қытайдың солтүстігі мен Орталық Азияда ғұндар деген тайпалар бірлестігі (сюнну, дунху) пайда болды. Нақты айтқанда, б.з.д. 209 жылы бой көтеріп, б.з. 216 ж. дейін дәурен сүрді. Шаңырағын көтерген әйгілі Мөде (Модэ) батыр. Б.д.д. 209 жылы Модэ әкесін өлтіріп, таққа ие болады. Осы заманнан бастап, ғұн мемлекеті күшейе бастады (атап айтсақ, б.з.д 188 ж. ғұндар өзіне қытай императоры Гао-Диды бағындырады, хань династиясы ғұндарға салық төлеп тұрғаны белгілі. Юечжи, ловфань, байянь, үйсүн тағы да басқа тайпалардың жерін тартып алады.)
Ғұндар Байкалдан Тибетке, Шығыс Түркістаннан хуанхэ өзеніне дейінгі жерде мемлекет құрды. Оның әскері 300-400 мың болды. Моде кайтыс болғаннан кейін өзара қырқыс басталды. Хулагу кезінде, б.д.д. 47 жылы ғұндар оңтүстік және солтүстік болып екіге бөлінді. Оңтүстік ғұндар Қытай бодандығын қабылдады, ал солтүстігіндегілер орталық азиялық тайпалармен одақтасып батысқа кетіп, өз тәуелсіздіктерін сақтады. Алайда, үнемі Қытайдың қысымына түскендіктен Тянь-Шаньды асып өтіп, қаңлыларға келді. Бұл ғұндардың Орта Азия мен Қазақстанға алғашқы қоныс аударуы болды. Екінші қоныс аудару б.д. 1 ғасырында болды. 93 жылы Қытайлар ығыстырған солтүстік ғұндар тағы да батысқа қарай жылжыды. Олар Қазақстан территориясы арқылы батысқа бет алды. Бұл көшпенділердің Қазақстанға енуіне байланысты шығыс иранның қаңлы тайпаларының түріктенуі басталады. Б.з. 1 мыңжылдығы басында Жетісу, оңтүстік қазақстан тайпаларының кескін-келбеті монғолдана бастады. Ғұндар жергілікті тайпаларды бағындырып, Сырдария бойымен Арал өңіріне, орталық және батыс Қазақстан аймақтарына барып енеді.Ғұндардың б.з.4 ғ. Шығыс және орталық Еуропа жеріне келуіне үш ғасыр уақыт керек болды.
Ғұндар Рим империясына қауіп төндірді. 5 ғ. 30-ж. ғұндардың басшысы Аттила Еуропа халқының үрейін ұшырды. 375-376 жж. вестготтардың Қазақстан даласынан келген ғұндармен күресі ежелгі Рим империясының құлауына әкелді. 
Шаруашылық-мәдени типінің негізі - көшпелі мал шаруашылығы. Мал өсіру, әсіресе жылқы өсіру басты роль атқарды. Сондай-ақ қой өсіру, аң аулау,егіншілік дамыды. 
Ғұндар тәңірілік дінді ұстанып, түркі жазуын тұтынған. Сөйлев тілі де түркі тілі болған. 
Ғұндардың қол өнер кәсібі күшті дамыған (металдан, сүйек пен мүйізден, тас пен саздан, ағаштан, керамикадан жасалды). Сауда дамығандығын жібек маталар, айналар, нефриттен істелген бұйымдар көрсетеді.
Ғұндардың қоғамы. Патриархалды-рулық қарым-қатынастардың белгілері өте күшті болған. Ғұндар 24 руға бөлінген.Олардың басында ағамандар тұрған. Ағамандар кеңесі мен халық жиналысы жұмыс істеген. Әскери тұтқындардан құралған құлдар да болған. Жазба деректр ғұндар қоғамындағы өкімет белгісі туралы мәлімет те қалдырған. Елді шаньюй басқарған. Одан кейін түменбасылар болды. Ғұндар қоғамында мал мен жерге жеке меншіктің пайда болуы, тұрпайы бюрократтық аппараттың құрылуы, алым-салық, жазу-сызудың болуы таптық қоғам мен мемлекеттің пайда болуын туғызды.
    Үйсіндер  б.з.б ІІ ғасырда қытай жазба  деректерінде  Жетісуда  тиграхауда  сақтарының  территориясын  мекен  етіп келді  делінген.  Жазба  деректері бойынша  үйсіндерді  алғаш рет  тарих  ғылымына  таныс  еткен  Н.В. Кюнер мен Н.Я. Бичурин болды. Бұлардың  аудармаларын және  басқа да  деректерді  пайдалана  отырып,  академик  В. Бартольд өзінің  атақты  «Жетісу  тарихының  очеркі» атты  еңбегінде  үйсіндердің  қысқаша  тарихын  жазған. Жазба  деректерде  үйсіндер  «ат жақты, аққұбаша, сары  шашты» болып бейнеленген. Оның билеушісі гуньмо (күнбегі) деп аталған.  Үйсіндердің негізгі  территориясы: Іле  алқабында болды. Астанасы  - Чигучен (Қызыл алқап) қаласы Ыстықкөлдің  жағасында  болды. Қытай  императоры У дидің  138  жылы  батысқа  жіберген  елшісі  князь Чжанцянь үйсіндер  иелігінде  630  мың  адам  бар  және  айқасқа  188  мың  жауынгер  шығара  алды  деп  көрсеткен. Жазба  деректер  үйсін  билеушісінің  сараланған  30  мың  атты  нөкері  және  оларға  бағынышты  10 мың  садақшысы  туралы  мәлімет  қалдырған.  Деректерде  б.з. ІІІ ғасырда үйсіндердің  саяси  тарихы   олардың  Қытаймен  байланысы  болғанын,  елшілік  қарым-қатынас  жасағанын, үйсіндердің гуньмолары  қытай  ханшайымдарына  үйленгендігін  баяндайды. 
Үйсіндерден  қалған  ескерткіштерге  олардың  қорымдары  мен  қыстақтары  жатады. Археологиялық  зерттеу  жұмыстарының қорытындысына  қарағанда: Қапшағай, Өтеген, Қызылауыз, Үңгірқара  қорымдары  үйсіндердің  мезгілін  көрсетті. Мал  шаруашылығында  жылқы  малына  көп  көңіл  бөлінген.  Жылқыға  меншікті  білдіретін  таңбалардың  салынуы,  қалың  малға 1000  бас  жылқының  берілуі  оның  сол  кездегі  ролін  көрсеткен. Үй жануарларының  ішінде,  түйе  өсіруге  көңіл  бөлген. Үйсіндер  обасынан  табылған  алтын  жүзіктің  үстінде  шөгіп  жатқан  қос  өркешті  түйенің  мүсіні  түйеге  табынғандығын  көрсетеді.
              Қазақстан жерін ертеден жайлаған үйсіндер туралы не білеміз? Қытай жазба деректемелерінің хабарына қарағанда б.з.б. III ғ. бастап Жетісу жерін Үйсін тайпалары ме-кендеген. Үйсіндердің тарихын жазуда шығыс зерттеуші-лері Н. В. Кюнер мен Н. Я. Бичурин үлкен ғылыми жұмыс-тар атқарған. Бұлардың Қытай тілінен аудармаларын және басқа да деректерді пайдалана отырып академик В. Бар-тольд өзінің «Жетісу тарихының очеркі» деген еңбегін жа-зып, онда үйсін тайпаларының қысқаша тарихын жарыққа шығарды. Ал Қытай тілінің маманы Ю. А. Зуев кеңес дәуірі кезінде үйсін тайпаларының тарихы туралы жаңа дерек-терді пайдалана отырып, Қазақстан тарихын зерделеуде өз үлесін қосты.
Үйсін тайпаларының тарихын жазуда, археологиялық ма-териалдарды жазба деректермен байланыстыра отырып, зер-ттеуде Қазақстан ғылым академиясының академигі Ә. Ма-рғүлан және атақты археолог ғалым А. Бернштам зор ай-туға түралық еңбек сіңірді. Ал республикаға белгілі архео-лог А. Г. Кушаев Іле өзенінің бойындағы үйсін тайпалары-ның ескерткіштеріне қазу жүмыстарын жүргізіп, олардың өмір сүрген уақытын кезендерге бөліп, бір жүйеге келтірді. Жетісу жерін мекендеген сақ және үйсін тайпаларының тарихымен үзақ жылдар бойы сондай-ақ атақты тарихшы-археолог К. Ақышев жан-жақты айналысты. Ол өзінің зер-ттеулерінің барысында үйсін тайпаларының қоғамдық қүры-лысы мен әлеуметтік-экономикалық жағын ғылыми түрғы-дан дәлелдеп, олардың мемлекеттік дәрежеде өмір сүрген деген қорытындыға келеді.
Үйсіндер мекендеген жердердің шекарасы батысында Шу және Талас өзендерінің бойымен өтіп, Қаратаудың шы-ғыс беткейлеріне дейін созылып жатқан. Үйсіндер иелік-терінің орталығы - Іле аңғары, басты ордасы - Есік көлімен Іле өзенінің оңтүстік жағалауы аралығында орналасқан Чигу-Чен («Қызыл-аңғар») қаласы. Ол ертеден белгілі «Үлы Жібек жолындағы» мацызды сауда орталығы. Үйсіндердің билеушісі гуньмо (ғұнбек) деп аталған.
Үйсін тайпалары туралы алғашқы хабарлар б.з.б. II ғасырдың аяқ кезінде пайда болды. Бұл кезде Қытай импе-раторының сарайындағылар ғұндарға қарсы күресте одақ-тас іздеп, б.з.б. 138 жылы Батыс өлкеге Чжан Цянь баста-ған елшілік жібереді. Жолда Чжан Цяньды ғұндар тұтқы-нға алып, олардың елінде он шақты жылдай болады. Алайда ол кейіннен қашып шығып, Жетісуға барады, бұл жерден Қытайға үйсіндер жөніндегі алғашқы хабарды әкеледі. Чжан Цяннің хабарына қарағанда, үйсіндердің саны 630 мың адам және олардың 188 мың жауынгер жасақтарының болғанын айтады.
Б.з.б. 73-ші жылға дейін үйсіндердің жері үш белікке: сол /шығыс/ белікке, оң /батыс/ бөлікке және ғүньмоның өзіне қарайтын орталық бөлікке бөлінген, бірақ олардың бәрі ғұньмоға тәуелді болды. Үйсіндердің тарихы кіші ғүньмолар мен үлы ғүньмолардың үстемдік үшін өзара бо-лған күрестерімен тығыз байланысты. Үйсіндер көршілес халықтармен тығыз қарым-қатынас жасаған. Хань импери-ясы және ғүн тайпалары үйсіндермен одақ болып, Хань мен ғүн әміршілерінің қыздарын үйсін ғүньмоларына әйелдікке беріп отырған.
Б.з.б. 64-51 жылдары Хань империясының Үйсіннің хан тағы мүрагерлігіне араласуы халықтың наразылығын күшейтеді. Халық бүқарасы гуньмоның ғүн тегінен тара-ған мүрагерлерінен болуды жақтады. Бүл үйсіндердің ха-лқы мен территориясының екі бөлікке: үлы гуньмо және кіші гуньмо иеліктеріне бөлінуіне алып келген. Олардың қарамағындағы жерлердің шекарасына межелер қойылған.
Үйсін мемлекетінің дәуірлеген кезеңі Цылими гуньмоның билік қүрған, б.з.б. 45-14 жылдардың арасы деп саналады. Өйткені, ол туралы «билікті берік үстады» және иеліктері-нде «алаңсыз тыныштық пен бейбітшілік орнады» деген деректеме осы уақытқа дейін жеткен.
Қытайдың Хань дәуіріндегі әулеттік жазбаларда үйсіндердің саяси тарихын баяндап жазу, шамамен алғанда, біздің заманымыздың III ғасырына дейін жеткізілген. Біздің за-манымыздың 437 жылы үйсіндер Хань ордасына елшілер жіберді деген хабар бар. Біздің заманымыздан бұрынғы III ғасырдан бастап Қазақстан жерін мекендеген ірі тайпалардың бірі - қаңлылар. Олар Қытай жазба деректерінде кангюйлар деп аталса, иран діни жинағы «Авеста» және үнді діни кітабы «Махабхара-тада» кангха болып кездеседі. Сол кездегі ірі елдердің жаз-ба деректерінде корсетілуі қаңлы тайпаларының жайғана ру-тайпалық деңгейде емір сүрмегендігін, олардың мемле-кеттік дәрежеге көтерілгенін байқатады. Ғылыми пікірлер және Қытай жазба деректері қаңлыларды сақ тайпалары-ның жалғасы, олардың ұрпақтары деп көрсетеді.
Үйсіндер. Б.д.д. 3 ғасырда Қазақстанды мекендеген тайпаларда мемлекеттіктің алғашқы белгілері болды. Бұлар сақтардың этномәдени мұрагерлері үйсіндер болатын.
Үйсіндер Орталық Азиядан келді. Олардың негізгі территориясы Іле алқабында болды, батыс шекарасы Шу мен Талас арқылы өтіп, Қаңлылармен шектесті, солтүстігі Балқашқа дейін жетті. Астанасы Чигучен (Қызыл алқап) Ыстықкөлдің жағасына орналасты. 
Үйсіндер туралы жазба деректі қытайлар қалдырды. Б.д.д.2 ғасырда Жетісуға Чжан Цянь бастапан елші келді. Ол көптеген мәліметтер әкелді. Үйсіндер туралы (усунь-го) "уйсін мемлекеті" деп айтты. Мемлекетте 630 мың адам, 188 әскер барын да көрсетті. Үйсін патшасы гуньмо деп аталды. Б.з.б. 73 жылға дейін үйсіндердің жері үш бөлікке: сол (шығыс) бөлікке, оң)батыс) бөлікке және гуньмоның өзіне қарайтын орталыққа бөлінген. Бұлар өзара қақтығысқа толы болдыҚытай ханшалары үйсін гуньмоларына ұзатылған. Олар Қытайдың Орта Азия, Батыс Азия және Европамен сауда байланысында маңызды роль атқарды. Б.Д.д. 2 ғасырда пайда болған Ұлы Жібек жолын ұстап тұрған осы үйсіндер болды. Үйсіндер туралы қытай деректерінде б.з. 3 ғасырына дейін айтылады. 
Археологиялық ескерткіштері. Жетісу жерінде үйсіндердің обалары, қорымдары мекенжайлары зерттелді. Обалардың көбісі диаметрі 6-20 және биіктігі 0,5-1,5 м. Топырақ, тас қиыршық немесе топырақ-тас аралас үйінділер болып келеді. Қорымдары б.з.д.3-2 ғғ. Жататындары ерте кезеңі.-Қапшағай 3, Өтеген 3, Қызыл еспе. Оларға ортақ сипат қорымдар теріскейден түстікке қарай, әрқайсысында 5-6-дан обасы бар тізбек болып, созылып жататындай жоспарланған. Орта кезеңге жататындар б.з.б. 1 ғ-б.з. 1 ғ. деп есептеледі. Бұған Өтеген 1,2, Тайғақ 1, Қарлақ 1, Алтын Емел қорымдары. Олар жүйесіз түрде, үш обадан тізбектеліп орналасқан.
Соңғы кезеңі 2-3 ғғ. Деп саналатын кейінгі кезеңге Қапшағай 2, Шолақ Жиде 1,2, Гүр қора 2, Қалқан 4 қорымдары жатады. Бұлардағы обалар жүйесіз, ретсіз жасалған, қабырлар жерден қазылған, үстері ағашпен бастырылмаған.
Үйсіндердің алғашқы қонысы Шу алқабынан, Луговое аулынан табылды. Қабырғалары қам кірпіштен жасалған, едендері балшықпен сыланған, ортасынад жер ошақ болған.
Үйсіндер шаруашылығы. Олар көшпелілер болғанымен, үй маңында егін де салған. Оған дән дақылдары салынған ыдыс-аяқтар, дәнүккіштер тас кетпендер табылуы дәлел. Киімдері байлары жібек пен биязы жүн матадан, кедейлері жай қалың жүннен, былғары, қой терісінен тіктірген. Үйсін қоғамында байлар, жасауылдар, абыздар, кедейлер болған. Әскер басылары мен шенеуніктердің қолында мөрі болған. Жеке меншік те өскен. Ол малға, жер-суға тараған.
5. Қаңлы мемлекеті, саяси тарихы, шаруашылығы, қолөнері, саудасы.
Олар  қытай  жазба  деректерінде  кангюйлер деп аталса, ал  парсы  және үнді діни кітаптары «Авеста»  мен «Махабхарата» еңбектерінде  кангха деп  кездеседі.  Түркі руникалық жазбаларында Кангю-Тарбанд сөзінің көрнекті  ірі елдерінің жазба  деректерінде  сақталуының  өзі  қаңлы  тайпалар  бірлестігінің  жай  ғана  ру-тайпалық  деңгейде  өмір  сүріп  қоймай,  олардың  мемлекет  дәрежесіне  көтеріліп, ол елдермен  тең  дәрежеде  қарым-қатынас  жасағандығын  көрсетеді.  Қытай  деректеріндегі  Чжан-Цяннің  хабарлауынша  б.з.б ІІІ ғ  Қаңлы  тайпалар  бірлестігінің  орталығы Битянь  қаласы  болған.  Б.А. Литвинскийдің пікірінше, қаңлылар  иран тілді  сақтардың  ұрпағы деп есептеледі. Оның пікірінше, «Қаңлы» атын  сақ  тайпаларының  бірі «былғары  киімді, әлде (сауытты адамдар)»  деп  айтуға  болады.  Б.з.б І ғасырдың  басындағы  деректердің хабарламаларына  қарасақ, Ғұн  тайпаларының көсемі  Чжичжидің  Қытай  патшасының  қол  астында  болудан  бас  тартып, қаңлылардың  Талас  бойындағы  иелігіне келіп  орналасқан.  Бұлардың  арасында  алғашқы  кезде  келіспеушіліктер  болса,  кейінннен  келісімге  келіп, бейбіт  жағдайда  іргелес  отырып,  өмір сүрген. Кейде  қаңлылар  ғұндармен  келісе отырып, үйсіндерге  қарсы  жорықтар  ұйымдастырған.
Жазба деректермен археологиялық зерттеулерден шығатын басты қорытынды, қаңлы тайпаларының негізгі өсіп-өнген тұрақты ата мекен жері – Оңтүстік Қазақстан жерінде Сырдария, Талас өзендерінің аңғарлары, Қаратаудың солтүстік-оңтүстік баурайлары болса ал батыста Арал теңізінің жағалауында өмір сүргендігі толығымен анықталып отыр. Оларда қолөнері жақсы дамыған. Сол замандағы көптеген елдермен сауда қарым-қатынасын жасасып отырған. Археологиялық  зерттеулер арқылы ашылған «Жетіасар», «Алтыасар», «Қауыншы», «Ақ төбе», «Алтын төбе» және «Отырар-Қаратау» сияқты қала мәдениеттері кең орын алған.
Қаңлы мемлекеті. Қытай жазба деректерінде канцзюй деген атпен, б.з.д. 2 ғ. айтылады. Сыр,Талас өзендері бойында орналасты. Олар да орталық Азиядан келді. Саны 600 мың адам, 120 мың әскері болды. Астанасы Битян қаласы.
Археологиялық ескеткіштері. Қауыншы және Отырар-Қаратау мәдениеті деп археологтар атайтын үлкен ескерткіштері сақталған. Бұлардың біріншісі Ташкент аумағында, екіншісі Сырдың орта ағысысы мен Қаратаудан Таласқа дейінгі аралықта. Қауыншы мәдениетіне жататын Ақтөбе мекені көбірек зерттелді. Табылған ескерткіш- сарай крест тәрізді салынған бес үйден, екі дәлізден тұрады. Отырар-Қаратау мәдениетіне жататын ескерткіш Отырар өңірі. Қазылған үйлер бір бөлмелі, екінші бөлме қойма болған. Ортада тікбұрышты жер ошақ жасалған. 
Өзін-өзі бақылау сұрақтары
1.Сақтардың тайалық одағы нешеге бөлінді?
2. Сақтардың археологиялық ескерткіштерін атаңыз?
3. Сақтар туралы қандай жазба деректер бар?
4. Сақтардың парсылармен соғысқан әйел патшасын атаңыз? 
5. Сақ қоғамы халқы неше топқа бөлінеді?
6.Үйсіндер туралы қандай жазба деректер бар?
7.Үйсіндердің мекен еткен территориясы
8.Үйсіндердің кәсібі қандай?
9.Ғұндар туралы қандай  тарихи еңбектер бар?
10.Ғұндар нешеге бөлінген?
11.Ғұндардың негізгі шаруашылығы қандай? 
12.Қазақстан ғалымдарының арасында ғұндардың тарихымен  қандай ғалымдар айналысып жүр?
13.Қаңлылар туралы қандай жазба деректер бар?
14.Қаңлылардың мекен еткен территориясы
15.Қаңлылардың негізгі шаруашылығы қандай?
Ұсынылатын әдебиеттер
1.Қазақстан тарихы (көне заманнан бүгінге дейін) І томы, Алматы.,1996
2.Қазақстан СССР тарихы Iтом.	
3.Кадырбаев М.К. Памятники Тасмолинской культуры.
4.С. Жолдасбайұлы Ежелгі және орта ғасырдағы Қазақстан Алматы,1995
5.Қазақстан тарихы көне заманнан бүгінге дейін. Очерктер. Алматы,1994
6.Н. Мыңжан Қазақтың қысқаша тарихы Алматы,1994
7.Ә. Әбдіәкімов Қазақстан тарихы Алматы.,1998
8.Есмағанбетов К. Көне Қазақстанды көргендер А.,1979
9.Акишев К.А. Курган Иссык М.,1978
10.Акишев К.А., Кушаев Г.А. Древняя культура саков и усуней долины реки Или М.,1963
11.Акишев К.А. Саки Азиатские и Скифы Европейские общее и особенное в культуре .А,1973.
12.Акишев К.А: Искуство и мифалогия саков .А,1984.
13.Артомонов М.И. Сакровища саков М.,1973
14.Гумилев Л.Н. Хұндар А.,2004
15.Смирнов К.Ф. Савроматы М.,1964
16.Маданов .Х. Қазақ халқының арғы –бергі тарихы .А,1995.
17.Мусин .Ч. Қазақстан тарихы.А,2005.
18.Мыңжан .Н. Қазақтың қысқаша тарихы.А,1995.
19.Толстов С.П. Приаральские скифы .
20.Черников.С.С. Загадка золотого кургана . М,1965.



Өзін-өзі бақылау сұрақтары
1. Энолит тұрақтарын атаңыз?
2. Ботай мәдениеті қай жерден табылған?
3. Тұрғын үйлердің сипаты қандай болған?
4. Батыс Қазақстандағы неолит тұрақтарын атаңыз?
5. Кельтеминар мәдениеті қай жерден табылған?
6. Ботай мәдениетіне тән ерекшеліктер?
7.Қола дәуірінің кезеңдерін атаңыз?
Ұсынылатын әдебиеттер
     1.Қазақстан СССР тарихы Iтом.
2.Қазақстан тарихы (көне заманнан бүгінге дейін) І томы, Алматы.,1996
3.Жолдасбайұлы С. Ежелгі және орта ғасырдағы Қазақстан Алматы,1995
4.Қазақстан тарихы көне заманнан бүгінге дейін. Очерктер. Алматы,1994
5.Мыңжан Н.Қазақтың қысқаша тарихы Алматы,1994
6.Әбдіәкімов Ә. Қазақстан тарихы Алматы.,1998
7.Алпысбаев Х.А. Памятники нижнего палеолита Южного Казахстана А.,1979
     8.Байпақов К.М. Таймағанбетов Ж.К. Архиология казахстана.А,1993.
9.Логвин В.Н. Каменный век Казахстанского Притоболья (мезолит-энеолит) А.,1991
10.Медоев А. Геохронология палеолита Казахстана А.,1982
11.Маргулан А.Х., Акишев К.А., Кадырбаев М.К., Оразбаев А.М. Древняя культура Центрального Казахстана Алматы.,1966
12.Маргулан А.Х. Бегазы-Дандыбаевская культура Центрального казахстана Алматы.,1979
13.Агапов П., Кадырбаев М. Сокровища древнего казахстана Алма-Ата. 1979
14.Черников С.С. Восточный Казахстан в эпоху бронзы М-Л.1960


